
Biz bejiz bu haqda gap boshlamadik. Bugungi 
dunyo tobora tahlikali tus olmoqda. Davlatlar­
aro munosabatlarda oʻzaro ishonchsizlik kayfiyati 
kuzatilayotgan sharoitda dunyoda tinchlikni saqlash, 
birgalikda rivojlanishga ehtiyoj ortib borayotgani 
ham ayon haqiqat. Ana shu istak va tabiiy ehtiyoj 
insoniyatni turli tahdid va fojialardan asrab qolishi 
chin qiyofa kasb etib borayotgan zamonimizda 
Oʻzbekistonning dunyoviy va mintaqaviy 
tashabbuslari haqida toʻxtalishni joiz bildik.

Aziz vatandoshlar!

Suv — hayot manbai! Bu ulugʻ neʼmatni 
ota-bobolarimiz azaldan eʼzozlab, har tom­

chisidan oqilona foydalanishni qadriyat da­

rajasiga koʻtarishgan. Barcha neʼmatlarning 
hisobi boʻlganidek, obi- hayotning ham 
oʻlchovi bor! 

Global iqlim oʻzgarishlari ortidan say-
yoramizda yuzaga kelayotgan ekologik 

muammolar sababli suv resurslari taqchilli­
gi xavfi ortib borayotgani bugungi kunda 
nafaqat Markaziy Osiyo va mamlakatimiz, 
balki butun dunyo mamlakatlari uchun oʻta 
dolzarb masalaga aylandi. 

Jonajon Oʻzbekistonimiz  Amudaryo va 
Sirdaryo oraligʻida joylashgan boʻlib, foy­

dalaniladigan suvning 80 foizi qoʻshni mam­

lakatlar hududida shakllanadi. Global iqlim 

oʻzgarishlari, mintaqada yogʻingarchilik miq­

dori yildan­yilga kamayishi suv resurslariga 

ham taʼsirini koʻrsatmoqda. Bundan 30-35 
yil oldin mamlakatimizda foydalaniladigan 

yillik suv miqdori 62-64 milliard metr kub 
atrofida boʻlgan, hozirga kelib 51-52 milliard 
metr kubga tushib qoldi. Agar vaziyat shu 

tarzda davom etsa, yaqin yigirma yilda ikki 
yirik daryo — Amudaryo va Sirdaryo  oqimi 

 hozirgidan 15 foiz qisqarishi, aholi jon boshi-
ga suv bilan taʼminlanish darajasi 25 foiz, 
qishloq xoʻjaligida hosildorlik 40 foiz kamayib 
ketishi mumkin. 

Hisob-kitoblarga qaraganda, Markaziy 
Osiyoning ayrim hududlarida 2040-yilga 
borib suv resurslariga boʻlgan ehtiyoj 
uch barobar oshadi. 

Suv taqchilligi oqibatlari Markaziy Osiyo­

dagi ijtimoiy­iqtisodiy muammolarni yuzaga 

keltirishi muqarrarligini hisobga olgan holda 

davlatimiz rahbari nufuzli xalqaro anjuman­

larda, respublikamiz hududlariga tashriflari 
chogʻida suv masalasiga alohida eʼtibor 
qaratib, uni tejashga va samarali foydala-
nishga daʼvat etayotgani bejiz emas.  

Yaqinda Surxondaryo viloyatini iqtisodiy-
ijtimoiy rivojlantirish  chora-tadbirlari muho­

kamasi yuzasidan oʻtkazilgan yigʻilishda 
Prezidentimiz mahalla faollari, nuroniylar, 
ziyolilar va keng jamoatchilik vakillari 
oldiga suvdan tejamkorlik bilan unumli  

foydala nish gʻoyasini aholiga chuqur 
singdirish vazifasini qoʻydi va kelgusida 
yuzaga kelishi mumkin boʻlgan suv tan-

qisligi muammosiga bugundan yechim 
izlashga barchamizni safarbar etdi.  

Qadrli hamyurtlar!
Dunyoda suv tobora kamayib borgani 

sayin aholi soni koʻpayib, suvga ehti­
yoj ortmoqda. Xalqimizning toza ichim­

lik suvga ehtiyojini qoplash uchun juda 
katta mablagʻ yoʻnaltirilayotgani va qi-
yinchiliklar evaziga suv taʼminoti amal­
ga oshirilayotgani sababli bu muammo­

ni hali toʻlaligicha anglab yetmayapmiz. 
Shu sababli aksariyat odamlar kunda­

lik ehtiyojidan ortiq suvni shunchaki 
joʻmraklardan oqizib yubormoqda. 
Mashina va gilam yuvish shoxobchalari­
da qanchadan-qancha toza ichimlik suv 
isrof boʻlmoqda. 

Xalqimizda “Toma-toma koʻl boʻlur”, 
degan purhikmat naql bor.  Mam­

lakatimizda 36,5 milliondan ortiq aholi-
ning har biri bir litrdan suvni tejasa,  
bir hafta, oʻn kunda qancha tejalishini 
hisob lab koʻring. 

Suvni isrof qilish xalqimiz kelajagiga 
xiyonat qilish bilan barobar ekanini unut­
maylik. Oʻz uyimiz, oilamiz, mahallamizda 
suv resurslaridan tejamkorlik bilan foy­

dalanaylik!

Tadbirda Oʻzbekiston Oliy Majlisi palatalari 
aʼzolari, xorijiy mamlakatlar parlamentlari rahbarlari, 
parlamentlararo tashkilotlar, Yoshlar parlamentlari, 
davlat organlari, xalqaro tashkilotlar, nodavlat notijo­

rat tashkilotlar, ommaviy axborot vositalari vakillari, il­
miy tadqiqot muassasalari ekspertlari toʻgʻridan-toʻgʻri 
hamda  onlayn tarzda ishtirok etdi.

Forum avvalida Oʻzbekiston Prezidenti Shavkat 
Mirziyoyevning anjuman ishtirokchilariga yoʻllagan 
murojaatini Oliy Majlis Senati Raisi Tanzila Norboye­

va oʻqib eshittirdi.

FUQAROLIK JAMIYATI HAMKORLIGI

8-DEKABR – O‘ZBEKISTON 

RESPUBLIKASI KONSTITUTSIYASI KUNI

IMTIYOZ, IMKONIYAT, RAG‘BAT

Poytaxtimizdagi “Oʻzbekiston” xalqaro 
anjumanlar saroyida barqaror rivojlanish maqsadlarini 
amalga oshirishda parlamentlararo hamkorlik boʻyicha 

II global forum boʻlib oʻtdi.

ertangi taraqqiyotning bugungi tamal toshi

Hazrat mir Alisher Navoiy besh asr avval inson va uning qadr-
qimmati haqida dunyoning bino boʻlmogʻidan asl muddao inson 
ekanligi haqida quyidagicha yozadi: 
Ganjing aro naqd farovon edi,
Lek boridin gʻaraz inson edi.
Har qanday davlatning Konstitutsiyasi markazida inson va uning 
manfaatlari turadi. Yaʼni Asosiy qonunning pirovard maqsadi 
INSONga xizmat qilishdir. 

Inson va uning manfaatlari tom maʼnoda oliy qadriyat dara­
jasida boʻlishida Konstitutsiya, huquq ustuvorligi taʼminlanishi 
hal qiluvchi ahamiyatga ega. Sohibqiron Amir Temur davlatni 
idora qilishda qonunlarning hayotiy kuchini quyidagicha izoh-
lagan: “Yana tajribada koʻrib bildimki, davlat agar dini oyin 
(tartib) asosida qurilmas ekan, toʻra-tuzukka bogʻlanmas 
ekan, unday saltanatning shukuhi, qudrati va tartibi yoʻqoladi”.

Gender tenglik

— Oʻqishga kirishim oson 
boʻlmadi. Oliy maʼlumot olish 
uchun 13 yil urindim. Shuncha 
yil omad kulib boqmadi. Bu 
orada “Medtexnika Guliston” 
MCHJda kadrlar bilan ishlash 
boʻlimida faoliyat yuritdim. 
Soham boʻyicha ancha tajriba 
orttirdim. Garchi ishimni 
yaxshi uddalab kelayotgan 
boʻlsam-da, koʻnglimning 
bir burchida oliy maʼlumotli 
emasligim oʻkinchi turar, 
OTMga oʻqishga kirish yetib 
boʻlmas orzudek edi. Shu bois, 
oʻz ustimda ishlashni kanda 
qilmadim.

Mustahkam tinchlik va farovonlikka faqat umumiy intilishlar 
va birgalikdagi harakatlar bilan erishish mumkin. Bizga oʻzaro ishonch, 

birdamlik va hamkorlik ruhi har qachongidan ham koʻproq zarur.
Prezident Shavkat MIRZIYOYEVning 

BMT Bosh Assambleyasi 78-sessiyasidagi nutqidan

O‘ZBEKISTONNING XALQARO TASHABBUSLARI

O‘ZBEKISTON PREZIDENTINING 
BIRLASHGAN ARAB AMIRLIKLARIGA 

TASHRIFI BOSHLANDI 

mintaqada va dunyoda 
tinchlik, barqarorlikka daʼvat etadi

HAYOTIY QUDRAT RUHI
ortga qaytmas islohotlarning 

mustahkam poydevori

Globallashuv davrining gʻoyat muhim, shu bilan birga, 
oʻta nozik koʻrinishi shundaki, bu jarayonda mamlakatlar 
oʻzaro bogʻliqlikda rivojlanishga kuchli ehtiyoj sezadi. Bunda 
davlatlarning tashqi siyosati faollashishi talab etiladi. Eng 
muhimi, xoh tashqi, xoh ichki siyosat boʻlsin, biror qaror qabul 
qilish yoki qandaydir tashabbusni ilgari surish xalqaro miqyosda 
aks sado berishi, hatto turli ziddiyatlarga olib kelishi ham hech 
gap emas. Fikrimizga dunyo uzra notinchlik qutqusi kezib yurgan 
shu kunlarda oʻnlab misollarni asos qilib keltirish mumkin.

Oʻzbekiston va jahon tajribasi

Aeroportda oliy martabali mehmonni 
BAA energetika va infratuzilma vaziri 
Suxayl al-Mazruiy kutib oldi.

1­dekabr kuni davlatimiz rahbari 
BMTning Iqlim oʻzgarishlari  boʻyicha 
konferensiyasida ishtirok etadi hamda 

ushbu global sammit yalpi sessiyasida 
nutq soʻzlaydi.

Tadbir kun tartibidan BMTning 
Iqlim oʻzgarishi toʻgʻrisidagi Hadli 
konvensiyasi asosiy qoidalarini amalga 
oshirish, bugungi ekologik tahdid va 

xatarlarga qarshi kurashish, “yashil” 
taraqqiyot maqsad va vazifalarini ilgari 
surishda keng hamkorlik masalalari oʻrin 
olgan.

OʻzA

O‘ZBEKISTON SAYYORAMIZNI 
ASRAB-AVAYLASH, KELAJAK AVLODLARGA 

TALAFOTLARSIZ YETKAZISH TARAFDORI
Oʻzbekiston Prezidenti Shavkat Mirziyoyev joriy 
yilning 30-noyabr-2-dekabr kunlari Birlashgan Arab 
Amirliklariga tashrif buyuradi va Dubay shahrida 
BMTning Iqlim oʻzgarishi toʻgʻrisidagi hadli 
konvensiyasi ishtirokchilarining 28-konferensiyasi 
(COP-28) doirasidagi Iqlim oʻzgarishlariga qarshi 
kurashish sohasidagi harakatlar boʻyicha jahon 
sammitida ishtirok etadi.

MAQSADLARIGA ERISHISHDA PARLAMENT VA 

Forumda qayd etilganidek, Oʻzbekistonda 
barqaror rivojlanish maqsadlariga erish­
ish boʻyicha mutlaqo yangi mexanizm joriy 
etildi, huquqiy va institutsional islohotlar 
amalga oshirildi. Global barqaror rivojlanish 
maqsad va vazifalari hamda ularning indika­
torlari milliy xususiyatlarimizdan kelib chiqib 
qayta ishlandi. Parlamentda milliy maqsad 
va vazifalarning amalga oshirilishini nazorat 
qilish komissiyasi tuzildi. Barqaror rivojla­
nish sohasidagi milliy maqsad va vazifalarni 
amalga oshirishda “parlament — hukumat 
— fuqarolik jamiyati institutlari” konsepsi­
yasi yaratildi. Bu bilan BRMga erishishda 
manfaatlar muvozanatining samarali me­
xanizmi shakllantirilib, sohada parlament va 
jamoatchilik nazorati oʻrnatildi. 

Prezidentimiz tashabbusi bilan BMT 
Bosh Assambleyasi tomonidan qabul qilin­
gan Barqaror rivojlanish maqsadlariga eri­
shishni jadallashtirishda parlamentlarning 
rolini kuchaytirish  toʻgʻrisidagi rezolyutsi­

yasi hamda milliy maqsadlar doirasida olib 
borilayotgan islohotlarga alohida eʼtibor 
qaratildi.

Parlamentlararo ittifoq Bosh kotibi Mar­
tin Chungong videomurojaatida Barqaror 
rivojlanish maqsadlarini amalga oshirishda 
parlamentlararo hamkorlik boʻyicha II global 
forum yuqori darajada tashkil etilgani uchun 
minnatdorlik bildirdi. Koʻrilayotgan masala­
lar, ulardan kelib chiqqan taklif va xulosalar 
parlament hamda fuqarolik jamiyati institut­
lari faoliyatiga ijobiy taʼsir qilishini qayd etdi.

Anjuman ishi “2030-yilgi Global kun 
tartibini samarali amalga oshirishga 
koʻmaklashishda parlament va parlament­
lararo hamkorlikning roli”, “BRMga erishish 
jarayonini tezlashtirishda gender masalalar­
ga yoʻnaltirilgan va yoshlar siyosati” hamda 
“2030-yilgacha boʻlgan davrda barqaror 
rivojlanish sohasidagi kun tartibini amalga 
oshirishda parlament va fuqarolik jamiyati 
oʻrtasidagi oʻzaro hamkorlik” mavzularidagi 
uchta sessiya doirasida tashkil etildi. Birinchi 
sessiyada ishtirokchilar 2030-yilgi kun tarti­

bini amalga oshirish, jumladan, Oʻzbekiston 
tashabbuslari va rivojlantirish istiqbollarini, 
ikkinchi sessiyada esa parlament jarayon­
larida xotin-qizlarning huquqlari va imkoni­
yatlarini kengaytirishda milliy parlamentning 
rolini muhokama qildilar.

Uchinchi sessiya kun tartibidan Barqa­
ror rivojlanish sohasidagi milliy maqsad va 
vazifalarga erishishda parlament va fuqa­
rolik jamiyati hamkorligini yanada mustah­
kamlash hamda nodavlat notijorat tashkilot­
larning ixtiyoriy milliy hisobotlar va muqobil 
maʼruzalar tayyorlashdagi ishtiroki kabi ma­
salalar joy oldi.

Bundan tashqari, tadbir davomida mam­
lakatimizda faoliyat yuritayotgan nodavlat 
notijorat tashkilotlar tashabbusi bilan ilgari 
surilayotgan BMT Bosh Assambleyasin­
ing Barqaror rivojlanish maqsadlariga eri­
shishda fuqarolik jamiyati institutlari ishtiro­
kini kengaytirish toʻgʻrisidagi rezolyutsiyasi 
loyihasi muhokama markazida boʻldi.

Forum yakuni boʻyicha Toshkent kom­
myunikesi qabul qilindi.

Ushbu tadbirdan koʻzlangan maqsad 
global iqlim oʻzgarishi, uning oqibatlariga 
qarshi kurashish, Parij kelishuvi qabul qi-
lingandan keyin erishilgan yutuqlarni baho­
lash va sarhisob qilish masalalarini muho­
kama etishdan iborat.

Sammit dasturidan davlat va huku­
mat rahbarlari uchun yuqori darajadagi 
uchrashuvlar, oziq-ovqat, energetika, yosh­
lar va taʼlim, sogʻliqni saqlash, atrof-muhit, 
suv, iqlimni moliyalashtirish va COP-28 ni 
amalga oshirishga bagʻishlangan tadbirlar 
hamda davra suhbatlari oʻrin olgan.

Anjumanda 150 dan ortiq mamlakatdan 
davlat va hukumat rahbarlari, vazirlar dara­
jasidagi delegatsiyalar, xalqaro tuzilmalar, 
nodavlat notijorat tashkilotlar, ekspertlar, 
ilmiy va jamoat doiralari vakillari ishtirok eti­
shi rejalashtirilgan.

BMTning Iqlim oʻzgarishi toʻgʻrisidagi 
hadli konvensiyasi 1992-yilda qabul qi-
lingan boʻlib, u dunyoning deyarli barcha 
davlatini qamrab olgan. Kioto protokoli va 
Parij kelishuvi BMTning Iqlim oʻzgarishi 
toʻgʻrisidagi hadli konvensiyasi asoslari va 
rivojlanishi boʻyicha qabul qilingan hujjatlar­
dir.

Hurmatli nuroniylar!
Siz hayotning ogʻir sinovlarini 

boshdan kechirib, umrning donish­

mand fasliga yetdingiz. Isrof qilingan 

har bir neʼmatning badali hayotda 
achchiq oqibatlarini koʻrsatishini yax­

shi bilasiz. 

Sizlarning hayotiy tajribangiz, duo 
va tilaklaringiz xalqimiz uchun hami­
sha katta tayanch va suyanch boʻlib 
kelmoqda. Bugun har bir mahalla, har 
bir oilaga kirib, suvdan tejamkorlik bi­
lan foydalanish borasida tushuntirish­

targʻibot ishlarini kuchaytiraylik! 
Xalqimiz obihayotni azal­azaldan 

muqaddas hisoblab, uni asrab-avay­

lagan. “Suvdek serob boʻling”, “Suv-
dek aziz boʻling”, degan ezgu niyatlar 
shu ulugʻ qadriyat natijasida paydo 
boʻlgan. Ota-bobolarimizning bu ulugʻ 
qadriyatini yoshlarga tushuntirishda 

faol va tashabbuskor boʻlaylik! 
“Qush uyasida koʻrganini qiladi” de­

gan naql bejiz aytilmagan. Bolala rimiz, 
nevara-chevaralarimiz oilada har bir 
ishni bizdan koʻrib oʻrganadi. Shunday 
ekan, suv va boshqa neʼmatlarni 
qadrlash, tejab ishlatish zarurligini 
 oilada, dasturxon atrofida farzand-

larimizga tushuntiraylik! 
Qadrli mahalla faollari, aziz ota-

onalar! 

Unumdor va serhosil ekinzorla­

rimiz, bol toʻla bogʻlarimizning gullab-
yashnashida, hayotimiz farovonligida 
eng muhim omil boʻlgan suvning har 
bir qatrasini asrab­avaylash hayot 

davomiyligini taʼminlash bilan baro­

bar! 

Muqaddas dinimizda ham suv 

eng ulugʻ neʼmat ekani, uning is­

rof qilingan har bir tomchisi uchun 
hisob­kitob muqarrarligi eslatilgan. 

Maʼlumotlarga koʻra, bugungi kunda 
dunyoning 40 dan ortiq mamlaka­

tidagi 2 milliarddan ziyod aholi suv 
tanqisligidan azob chekmoqda. BMT 
maʼlumotlariga koʻra, qariyb 1,5 mil­
liard aholi toza ichimlik suvdan be­

bahra qolmoqda.

Yurtimizda esa aholiga suv yetka­

zib berishda davlatimizning qancha­

dan-qancha mablagʻi sarflanayotgani­
ni, qanchadan-qancha mutaxassislar 
bu yoʻlda xizmat qilayotganini oilada, 
maktabda va hatto bogʻcha yoshidan 
boshlab yosh avlodga tushuntiraylik!

Shu bilan birga, hasharlar 
 uyushtirib, hududimizdan oʻtgan 
ariqlar, suv yoʻllari atrofini obodon-

lashtirishga hissa qoʻshaylik. 

Hurmatli fermerlar, mirishkor 
bogʻbonlar va dehqonlar! 

Mamlakatimizda jami suvning 90 
foizi qishloq xoʻjaligi sohasida ishla­

tiladi, 4 foizidan kommunal maqsad­

larda, qolgan qismidan sanoat va 
boshqa yoʻnalishlarda foydalaniladi. 
Suv yoʻqotishlarining eng katta qismi 
aynan qishloq xoʻjaligi sohasiga toʻgʻri 
keladi. Yurtimizdagi sugʻorish tarmoq-
larining yarmi betonlanmagan, yaʼni 
tuproq oʻzanli ariq va kanallardan 
iborat boʻlgani sababli katta miqdorda 
suv yoʻqotilmoqda. 

Respublikamizdagi sugʻoriladigan 
maydonlarning 60 foizdan ortiq qis­

miga 1680 dan ziyod nasos stansi­

yasi va  4 mingdan ortiq sugʻorish 
qudugʻi orqali juda katta mablagʻ va 
saʼy-harakatlar evaziga suv yetkazib 
beriladi. Suv xoʻjaligi sohasiga ajra­

tilgan 10 trillion soʻmning 63 foizi 
nasos stansiyalarining elektr energi­

yasi xarajatlariga sarflanmoqda, yaʼni 
davlat byudjetidan ajratilayotgan kat­

ta mablagʻ va mashaqqatlar evaziga 
ekin dalalariga yetib boryapti. Ushbu 
maʼlumotlardan ayon boʻladiki, suv 
tekin emas, hatto arzon ham emas! 

Shunday qiyinchiliklar bilan yetka­

zib berilayotgan suv bilan tomorqalar 

va ekin dalalari koʻllatilib, zovurlarga 
oqizib qoʻyilayotgan holatlarga duch 
kelganimizda koʻz yumib oʻtib ke-
taverishimiz ona Vatanning gullab­

yashnashi va rivojlanishiga befarqlik 

va katta gunoh ekanini xalqimiz on­

giga singdiraylik!

Bugungi kunda mamlakatimizda 

suv tejovchi texnologiyalarni joriy et­
ganlarni davlatimiz qoʻllab-quvvatlab, 
subsidiyalar ajratmoqda. Tejamkor 

texnologiyalarga oʻtayotganlar soni 
yildan-yilga koʻpayib boryapti. Ayniq­

sa, tomchilatib, yomgʻirlatib, diskret 
usulida sugʻorish, yerni lazer uskuna­

sida tekislash ommalashmoqda. Te­

jovchi texnologiyalarni qoʻllash orqali 
fermerlar, dehqonlar, klaster egalari 
nafaqat suvni tejayapti, hosildorlik 
oshishi hisobiga yaxshigina daromad 
ham koʻryapti.  

Usta dehqonlar yaxshi biladiki, 
tomchilatib sugʻorish — dalaga emas, 
oʻsimlikka suv berish degani. Mablagʻ 
tejaladi. Anʼanaviy sugʻorishda oʻgʻit 
suvda oqib, zovurlarda qamish 
oʻsishini koʻpaytirayotgan boʻlsa, tom­

chilatib sugʻorishni joriy qilgan fermer­
lar aynan ekinlarga suv va oʻgʻitni bir 
xil yetkazib berish hisobiga bir necha 
barobar ortiqroq hosildorlikka erish­

moqdalar.

Siz ham ilgʻorlar safiga qoʻshiling! 
Xalqimizda “Suv zar — suvchi 
zargar”, degan ibora bejiz aytilmagan. 
Qishloq xoʻjaligi ekinlari yetishtirishda 
zargarona mahorat bilan suvdan 

 unumli foydalaning! Tejamkorlikning 

zamonaviy usullaridan foydalanib, bir 
qatra suv behuda sarf boʻlishiga yoʻl 
qoʻymang! Tejamkorlikda boshqalar­
ga namuna boʻling.

“Otang mirob boʻlsa ham 
arigʻingni chuqur qazgin”, degan 
naqlga amal qilib, ishni kuz-qish 
mavsumida oʻz hududingizdagi 
ichki ariqlarni tozalash va beton-

lashdan boshlang!

Aziz yoshlar!

Sizlar yangi Oʻzbekistonning 
bun yodkor kuchisiz! Xalqimiz 
koʻzlayotgan yuksak marralarga eri-
shishda aql-zakovatingiz, gʻayrat-
shijoatingiz, ona Vatanga boʻlgan sa­

doqatingiz beqiyosdir. 

Prezidentimiz suv taqchilligi 
muammosiga toʻxtalib, bu borada 
bilim eng muhim omil ekanini qayta­

qayta taʼkidlamoqda. Suv taqchilligi­
ning oldini olish, tabiiy resurslardan 
tejamkor usullarda samarali foydala­

nish boʻyicha zamonaviy bilimlar aso­

sida tashabbuskor boʻling! Kelgusida 
mamlakatimizda suv tanqisligi bilan 

bogʻliq muammolar yuzaga kelmas­

ligi uchun bugundan harakat qiling, 
har bir qatra suvni tejab ishlating! 

Bu borada tengdoshlaringiz orasida 

tashabbus koʻrsating!
Qadrli hamyurtlar!
Har birimiz bir qatrasi tillodan 

ham qimmat suvni tejar ekanmiz, bu 
mamlakatimiz iqtisodiyotiga, xalqimiz 
farovonligiga, el-yurtimiz ravnaqiga, 
farzandlarimizning kelgusi baxtli-sao­

datli hayotiga qoʻshayotgan eng xayrli 
ulushimiz boʻladi. Suv tekin emas­

ligini, obihayotni isrof qilish xalqimiz 
kelajagiga xiyonat qilish bilan barobar 
ekanini unutmaylik! 

Suv hayot manbai ekan, har bi rimiz 
farzandlarimiz kelajagi oldida masʼul 
ekanimizni yodda tutaylik! Suv ning be­

baho neʼmat ekani barcha shahar va 
qishloqlarimiz, mahallalari miz, oʻquv 
yurtlarimizda yoshlar ongiga chuqur ye­

tib borishi uchun tushuntirish va targʻibot 
ishlarini bir lahza ham  toʻxtatmaylik! 

Qayta-qayta takrorlangan boʻlsa-
da, bir narsani unutishga haqqimiz 
yoʻq: suv — eng ulugʻ neʼmat. Undan 

tejamkorlik bilan foydalanish, har 
bir tomchisini asrab-avaylash bu-

gungi avlodning kelajak oldidagi 
masʼuliyati va burchidir!

forum

O‘ZBEKISTON SAYYORAMIZNI ASRAB-AVAYLASH, 
KELAJAK AVLODLARGA TALAFOTLARSIZ YETKAZISH TARAFDORI

— Xotin-qizlarning ijtimoiy-iqtisodiy, siyo­
siy jarayonlardagi faolligi, ayniqsa, qarorlar 
qabul qilishdagi toʻlaqonli ishtiroki — jamiyat 
barqarorligi hamda islohotlar muvaffaqiyati­
ning muhim omili. Shu nuqtayi nazardan, 
yangi Oʻzbekistonni barpo etishda gender 
tenglikni taʼminlash, xotin-qizlarning huquq 
va manfaatlarini himoya qilish, ularni har to­
monlama qoʻllab-quvvatlashga ustuvor vazi­
falardan biri sifatida qaralmoqda. Mazkur 
yoʻnalishdagi barcha islohotlarimiz Barqaror 

So‘z xalqaro forum ishtirokchilariga:

— Bundan ikki yil oldin Samarqandda 
oʻtkazilgan ilk forumda muhim tashabbuslar 
ilgari surilishi bilan bir qatorda oʻtgan davrda 
ularni hayotga tatbiq etish, parlamentlararo 
hamkorlikni mustahkamlash boʻyicha sezilarli 
ishlar amalga oshirildi. 

Muhimi, parlamentlar BMT Barqaror rivoj-
lanish maqsadlarini roʻyobga chiqarishda 
faollik koʻrsatayotir. Bugungi ikkinchi global 
forum ishtirokchilari oʻz faoliyati davomida 
amalga oshirayotgan ishlari haqida maʼlumot 

BMTning Iqlim oʻzgarishi toʻgʻrisidagi hadli konvensiyasi 
platformasining butun dunyo, jumladan, Markaziy Osiyo mintaqasi va 
Oʻzbekiston uchun ahamiyati, shubhasiz, juda muhim. Dubayda boʻlib 
oʻtadigan tadbirning koʻlami nafaqat ishtirokchilar soni (80 mingdan 
ortiq kishi), balki muhokama qilinayotgan muammolarning globalligi 
bilan ham belgilanadi.

Oʻzbekiston 1993-yil 20-iyunda bu kon­
vensiyaga qoʻshilgan, 1999-yilda Kioto 
protokolini ratifikatsiya qilgan. 2017-yilda 
Parij bitimini imzolash orqali Oʻzbekiston, 
jumladan, 2030-yilgacha yalpi ichki mah­
sulot birligiga issiqxona gazlari emissiyasini 
2010-yilgi darajadan 35 foiz kamaytirish 
boʻyicha asosiy majburiyatlarni zimmasiga 
oldi.

BMT hadli konvensiyasi ishtirokchisi si­
fatida Oʻzbekiston iqlim boʻyicha muntazam 
hisobotlar tayyorlaydi va konvensiya ko­
tibiyatiga taqdim etadi. Shuningdek, milliy 
maʼruza, ikki yillik hisobotlar, moslashish 
rejalari, milliy miqyosda belgilangan badal­
larni ishlab chiqadi va yangilaydi.

Ayni paytda iqlim oʻzgarishi boʻyicha 
Oʻzbekistonning soʻnggi besh yilda iqlim 
oʻzgarishiga qarshi kurashish borasidagi 
faoliyatini aks ettiruvchi toʻrtinchi milliy 
maʼruzasini tayyorlash ishlari yakunlan­
moqda.

Bugungi kunda dunyo iqlim oʻzgarishi, 
biologik xilma-xillik yoʻqolishi va sayyoramiz 
ifloslanishi oqibatlariga duch kelayotgan, 
Markaziy Osiyo mintaqasi esa global isish 
oqibatlarini tobora koʻproq his qilayotgan 
bir paytda Oʻzbekiston atrof-muhit, qishloq 

va suv xoʻjaligi sohasidagi siyosatini tubdan 
qayta koʻrib chiqdi.

Xususan, Oʻzbekistonda ekologik 
muammolarni hal etish, bioxilma-xillikni 
saqlash va BMTning Barqaror rivojlanish 
maqsadlariga erishish boʻyicha qator kon­
septual hujjatlar tasdiqlandi. 2030-yilgacha 
“yashil” iqtisodiyotga oʻtish boʻyicha strate­
giya, 2030-yilgacha atrof-muhitni muhofaza 
qilish konsepsiyasi, 2028-yilgacha qattiq 
maishiy chiqindilar bilan bogʻliq ishlarni 
amalga oshirish strategiyasi, 2028-yilgacha 
biologik xilma-xillikni saqlash strategiyasi 
shular jumlasidandir. Umuman olganda, 

va uning oqibatlariga moslashishda bir­
lashtirish boʻyicha saʼy-harakatlarni sezilarli 
darajada kuchaytirdi.

Prezident Shavkat Mirziyoyev Marka­
ziy Osiyo davlatlari rahbarlarining shu yil 
14-sentabr kuni Dushanbe shahrida boʻlib 
oʻtgan beshinchi yillik maslahat uchrashuvi­
dagi nutqida iqlim oʻzgarishiga mosla shish 
boʻyicha mintaqaviy strategiyani qabul qi-
lishni taklif etdi, bu esa iqlim barqarorligini 
taʼminlash va “yashil” rivojlanishga muhim 
hissa boʻlib qoʻshiladi.

Iqlim dasturi boshqa xalqaro formatlar 
doirasida ham faol ravishda ilgari surilmoq­
da. Xususan, davlatimiz rahbari Shanxay 
hamkorlik tashkiloti doirasida dekarbo­
nizatsiya va “toza” texnologiyalarni joriy 
etish, “aqlli” qishloq xoʻjaligini rivojlantirish 
va suvni tejash masalalarida vazifalarni 
muvofiqlashtirish va amaliy hamkorlikni 
kuchaytirish zarurligini taʼkidladi. Iqtisodiy 
hamkorlik tashkilotining 16­sammitida ush­
bu tuzilma doirasida ekologiya masalalari 
boʻyicha yuqori darajali platforma yaratish 
va uning birinchi anjumanini 2024-yili Sa­
marqand iqlim forumi doirasida tashkil etish 
taklifini bildirdi.

Oʻzbekiston yetakchisi, shuningdek, Tur­
kiy davlatlar tashkiloti davlat rahbarlari ken­
gashining navbatdagi yigʻilishida ekologiya 
sohasida hamkorlikni mustahkamlash 
maqsadida vazirlar darajasida doimiy faoli­
yat koʻrsatadigan Turkiy ekologiya forumini 
tuzish tashabbusini ilgari surdi.

Davlatimiz rahbari BMT Bosh As­
sambleyasining 78-sessiyasida Orol 

 fojiasi oqibatlari va vaziyatni yumshatish 
boʻyicha mutasaddi idoralar tomonidan 
koʻrilayotgan chora-tadbirlarga alohida 
toʻxtalib, BMTning Suv resurslari boʻyicha 
maxsus vakili lavozimini taʼsis etish va 
“Markaziy Osiyo iqlim muloqoti”ni joriy 
etishni taklif qildi.

Prezidentimiz BMTning Choʻllanishga 
qarshi kurash toʻgʻrisidagi konvensi­
yasi ijrosini koʻrib chiqish qoʻmitasining 
13-17-noyabr kunlari Samarqandda ilk bor 
oʻtkazilgan 21-sessiyasi ishtirokchilariga 
yoʻllagan murojaatnomasida Oʻzbekiston 
va butun Markaziy Osiyo mintaqasi iqlim 
oʻzgarishining salbiy taʼsiri va ular keltirib 
chiqaradigan ijtimoiy, ekologik muammolar­
ning ogʻir oqibatlarini toʻliq his qilishini yana 
bir bor qayd etdi. Shu nuqtayi nazardan, 
davlatimiz rahbari xalqaro ekspertlar ham­
jamiyatini Oʻzbekistonning qum va chang 
boʻronlari boʻyicha Samarqand deklaratsi­
yasini qabul qilish tashabbuslarini qoʻllab-
quvvatlashga chaqirdi.

Bir soʻz bilan aytganda, BMTning Iqlim 
oʻzgarishi toʻgʻrisidagi hadli konvensiyasi 
platformasining butun dunyo, jumladan, 
Markaziy Osiyo mintaqasi va Oʻzbekiston 
uchun ahamiyati, shubhasiz, juda muhim. 
Dubayda boʻlib oʻtadigan tadbirning koʻlami 
nafaqat ishtirokchilar soni (80 mingdan 
ortiq kishi), balki muhokama qilinayotgan 
muammolarning globalligi bilan ham belgi­
lanadi.

Oʻzbekiston Prezidentining mazkur tad­
birda ishtirok etishi mamlakatimizning “ya­
shil” oʻsish va rivojlanishga sodiqligini, iqlim 
oʻzgarishi oqibatlarini yumshatish boʻyicha 
saʼy-harakatlarni birlashtirishga tayyorligini 
hamda Iqlim oʻzgarishi toʻgʻrisidagi hadli 
konvensiyasi, Kioto protokoli va Parij keli­
shuvi maqsadlariga erishish boʻyicha oʻz 
zimmasiga olgan majburiyatlarni toʻliq baja­
rishini yana bir bor tasdiqlaydi.

“Dunyo” AA

Gulnora MAʼRUFOVA, 
Oliy Majlis Senati aʼzosi:

Ram AYER, 
Birlashgan Millatlar Tashkiloti Taraqqiyot 
dasturining O‘zbekistondagi doimiy vakili: 

berish bilan birga, oʻzaro tajriba almashish 
imkoniga ega boʻldi. 

Taʼlim tizimi samaradorligini oshi-
rish, ayniqsa, inklyuziv taʼlimga eʼtibor, 
kambagʻallikka barham berish boʻyicha 
muhim fikr-mulohazalar bildirildi. Bularni 
amalga oshirish odamlar manfaatiga xizmat 
qiladi. Mana shunday xayrli maqsadlarni 
biz ham qoʻllab-quvvatlaymiz. Taʼlim rivojida 
nanotexnologiyalardan kengroq foydalanish 
maqsadga muvofiq.

rivojlanish maqsadlari bilan hamohang boʻlib, 
ularga erishishning 32 ta gender koʻrsatkichi 
qabul qilingan.

Avvalo, genderga oid huquqiy poydevor 
mustahkamlanib, xotin-qizlar va erkak­
lar  uchun teng huquq hamda imkoniyatlar 
kafolatlari hamda xotin-qizlarni tazyiq va 
zoʻravonlikdan himoya qilishga oid 2 ta alo­
hida qonun qabul qilindi. Shuningdek, Senat 
qarori bilan 2030-yilga qadar Oʻzbekiston 
Res publikasida gender tenglikka eri shish 
strategiyasi qabul qilinib, 60 dan ziyod 
maqsadli indikator belgilab olindi.

Bunday eʼtibor va imkoniyatlar natijasi­
da bugun Oʻzbekiston ayollari har jabhada 
oʻz oʻrni va ovoziga ega boʻlib bormoqda. 
Davlat boshqaruvida xotin-qizlar faolligini 
oshirish boʻyicha alohida dastur qabul qilin­
gani bu boradagi ishlarni sifat jihatidan yangi 
bosqichga olib chiqish imkonini bermoqda. 
Ushbu dastur doirasida ayollarni rahbarlik 
lavozimlariga tayyorlash va ilgari surish tizimi 
yaratildi. Bu boradagi ishlarimizning amaliy 
natijalarini raqamlar ham tasdiqlaydi. Agar 
2017-yilda xotin-qizlarning boshqaruv soha­
sidagi ulushi 27 foiz boʻlgan boʻlsa, bugungi 
kunda 35 foizga yetdi.

BMTning Oʻzbekiston tashabbusi bilan 
qabul qilingan Barqaror rivojlanish maqsad­
lariga erishishni jadallashtirishda parla­
mentlar rolini kuchaytirish toʻgʻrisidagi rezo­
lyutsiyasida ham xotin-qizlarning qonun 
chiqaruvchi organlar ishida, parlament ja­
rayonlarida toʻliq, teng huquqli va taʼsirchan 
ishtirokiga koʻmaklashish, gender tenglikni 
taʼminlashga alohida eʼtibor qaratilgan. 

Bugungi anjuman ushbu yoʻnalishda mav-
jud muammo va aniq takliflarni muhokama 
qilish, birgalikdagi saʼy-harakatlarimizni mu­
vofiqlashtirish uchun yaxshi imkoniyat boʻldi. 
Oʻzaro muloqotlarda jamiyatda xotin-qizlar-
ning ijtimoiy faolligini yanada oshirish, ularni 
har tomonlama qoʻllab-quvvatlash, ayollarga 
nisbatan tazyiq va zoʻravonlikka nisbatan 
murosasizlik muhitini yaratish kabi masalalar 
xususida fikrlashdik. Bu borada oʻrtaga tash­
langan fikr-mulohazalar, maqbul yechimlar 
xotin-qizlarning davlat va jamiyat hayotidagi 
rolini yanada kuchaytirish, qonuniy huquq va 
manfaatlarini himoya qilish, gender tenglikni 
taʼminlashda katta natijalarga erishishimizga 
xizmat qiladi.

Bahor XIDIROVA,
“Yangi O‘zbekiston” muxbiri

Boshlanishi 1-betda

Boshlanishi 1-betda

Boshlanishi 1-betda

BARQAROR RIVOJLANISH 
MAQSADLARIGA ERISHISHDA PARLAMENT VA 

FUQAROLIK JAMIYATI HAMKORLIGI
Oʻzbekiston va jahon tajribasi

Orol dengizi qurishi natijasida 
yuzaga kelgan iqlimiy va 
ijtimoiy-iqtisodiy muammolar 
kuchayishining oldini olish 
maqsadida Orolboʻyidagi 
1,8 million gektar maydonga 
choʻl oʻsimliklari urugʻi va 
koʻchatlari ekilmoqda. 
2030-yilgacha ushbu hududda 
2,3 million gektar maydonni 
koʻkalamzorlashtirish 
rejalashtirilgan.

 respublikada tabiatni va atrof­muhitni 
muhofaza qilish sohasidagi 40 dan  ortiq 
qonunni oʻz ichiga olgan mustahkam nor­
mativ­huquqiy baza yaratilgan.

Orol dengizi qurishi natijasida yu­
zaga kelgan iqlimiy va ijtimoiy­iqtisodiy 
muammolar kuchayishining oldini olish 
maqsadida Orolboʻyidagi 1,8 million gek­
tar maydonga choʻl oʻsimliklari urugʻi va 
koʻchatlari ekilmoq da. 2030-yilgacha ush­
bu hududda 2,3 million gektar maydonni 
koʻkalamzorlashtirish rejalashtirilgan.

Shu bilan birga, iqlim muammolari trans-
chegaraviy xususiyatga ega ekanini toʻgʻri 
anglagan Oʻzbekiston Markaziy Osiyo min-
taqasini iqlim oʻzgarishiga qarshi kurashish 

YANGI O‘ZBEKISTON

O‘ZBEKISTON FAXRIYLARINING 
IJTIMOIY FAOLIYATINI 

QO‘LLAB-QUVVATLASH “NURONIY” 
JAMG‘ARMASI FAOLLARINING 
BARCHA YURTDOSHLARIMIZGA

MUROJAATI



8-DEKABR – O‘ZBEKISTON 

RESPUBLIKASI KONSTITUTSIYASI KUNI

32023-yil 1-dekabr, 250-son

Joriy yil mamlakatimiz tarixida xalqimiz 
birinchi marta referendum asosida “Bu — 
mening Konstitutsiyam”, degan gʻurur bilan 
yangilangan Bosh  qonunni qabul qildi. Bu, 
oʻz navbatida, xalqimizning ortga qaytmas 
tus olgan keng koʻlamli islohotlarga katta 
ishonch bilan qarayotganini namoyish etdi. 
Eng asosiysi, yangi tahrirdagi Konstitutsi­
yamiz davlatchilik, ijtimoiy-siyosiy, ijtimoiy-
iqtisodiy va sud­huquq sohalarini bundan 
keyin ham barqaror rivojlantirish hamda 
xalqimiz orzu-umidlarini amalga oshirish 
uchun mustahkam zamin yaratdi. 

Aholining Konstitutsiyaga doir  muhim 
bilimlarni egallashi, normativ-huquqiy 
huj jatlar haqidagi tushunchalar mazmun-
mohiyatini anglab yetishi, talqin qila 
olishi hamda ulardan toʻgʻri foydalanish 
koʻnikmasiga ega boʻlishi har qachongidan 
koʻra, bugun yanada muhim ahamiyatga 
egadir. Shu bois, xalqimiz irodasi asosida 
yangilangan Konstitutsiyaning tub mohi­
yatini targʻib etishga qaratilgan ishlarni 
yangi pogʻonaga olib chiqishda innovat­
sion usullardan keng foydalanish maqsad­
ga muvofiq. 

Prezidentimizning Oʻzbekiston Res-
publikasi Konstitutsiyasi kuni bayrami­
ga tayyorgarlik koʻrish va uni oʻtkazish 
boʻyicha yaqinda qabul qilingan farmoyi­
shi bu borada muhim dasturulamal 
boʻlmoqda. Farmoyishda Konstitutsiya 
kunini munosib kutib olish va yuksak 
saviyada nishonlash, demokratiya, erkin­
lik va tenglik, ijtimoiy adolat va birdamlik 
gʻoyalari atrofida fuqarolarni jipslashtirish, 
“Konstitutsiya — xalqchil davlat, barqaror 
taraqqiyot va farovon hayot asosi!” de­
gan bosh gʻoyani oʻzida mujassam etgan 

tashkiliy-amaliy hamda maʼnaviy-maʼrifiy 
tadbirlarni samarali tashkil etish koʻzda 
tutilgan.  

Yangi tahrirdagi Konstitutsiyamizda 
Oʻzbekiston Respublikasi fuqarolari davlat 
xizmatiga kirishda teng huquqqa egaligi 
belgilangani davlat xizmatchilarini tan­
lash, ularni rivojlantirish va lavozim pil­
lapoyalarida yuqorilab borishining yangi 
konstitutsiyaviy makonini vujudga keltirdi. 
Yaʼni mazkur konstitutsiyaviy norma davlat 
xizmatiga tanish-bilishchilik yoki shaxsiy 
sadoqat belgilari boʻyicha tanlash kabi il­
latlarga butunlay barham berib, zamo­
naviy bilimga ega, salohiyatli kadrlarning 
ochiq va shaffof tanlov tizimi orqali davlat 
xizmatiga kirishiga zamin yaratdi. Zotan, 
 adolatli tanlov asosida lavozimni egal­
lagan va halol mehnati bilan xalqqa xiz­
mat qi ladigan davlat xizmatchilari korpusi 
mamlakat va jamiyatning rivojlanish kur­
sini belgilab beradigan asosiy omillardan 
biri hisoblanadi. 

Davlat xizmatiga kirishda barcha fuqa­
rolarga teng shart­sharoitlar yaratish orqali 
kadrlarni mahalliychilik, urugʻ-aymoqchilik, 
tanish-bilishchilik yoki shaxsiy sadoqat 
belgilari boʻyicha tanlash bekor boʻldi. 
Shuningdek, kadrlarning bilim va salohi­
yatini zamonaviy uslublar asosida baho­
lash yoʻli bilan eng munosiblarini davlat 
xizmatiga jalb qilish imkoniyati yaratildi.

Davlat xizmati tizimiga salohiyatli 
kadrlarni keng jalb qilish orqali davlat 
boshqaruvi samaradorligi va barqarorligi­
ni taʼminlashga sharoit yaratildi. Alohida 
taʼkidlash kerakki, Konstitutsiyaning hayo­
timizdagi oʻrni va ahamiyatini yanada oshi-
rish, uning hayotiy kuchini yuksaltirishda 
konstitutsionalizm va huquq ustuvorligi 
sohasida boshlangan ishlarni izchil davom 
ettirish kutilgan samarani beradi.

Konstitutsiyaga davlat fuqarolik xiz­
matchilari toʻgʻrisidagi qoidalar kiritilishi 
mamlakatimizda professional xodimlar 
faoliyatiga eʼtibor yuqori darajada ekanini 
bildiradi. 

Galdagi ustuvor vazifa Asosiy qo­

Avvalo, taʼkidlash kerakki, davlatlar-
ning suveren tengligi va hududiy yaxlitligi 
prinsiplariga hamda xalqaro huquqning 
umumeʼtirof etilgan tamoyillariga asoslan­
gan tinchlikparvar tashqi siyosat yuritish 
yangi Oʻzbekiston milliy taraqqiyot yoʻlining 
ustuvor yoʻnalishlaridan biriga aylangan. 
Bu keyingi yillarda mamlakatimizda qator 
nufuzli xalqaro tuzilmalar doirasida oʻtgan 
anjumanlar va davlat rahbarlari bilan 
uchrashuvlarda ilgari surilgan tashabbus­
lar va ularning xalqaro hamjamiyat tomoni-
dan qizgʻin qoʻllab-quvvatlanayotganida 
yaqqol koʻzga tashlanadi. Oʻzbekistonning 
koʻp qirrali diplomatiyasi hamda xalqaro 
xavfsizlik va mintaqaviy rivojlanishning 
dolzarb muammolarini hal etish yuzasidan 
bildirayotgan takliflari shular jumlasidan­
dir. 

Bu jarayonda nafaqat Oʻzbekistonda 
tinchlik muhiti hukmron boʻlishi, balki umu­
miy xavf-xatar va tahdidlarga vaqtida va 
birgalikda javob qaytarish, davlatlararo 
mustahkam doʻstlik va madaniy-guma-
nitar aloqalarni kengaytirish, global iqlim 
oʻzgarishiga qarshi choralar koʻrish kabi 
masalalar ham oʻrtaga tashlanyapti.

Xususan, Prezidentimizning BMT 
Bosh Assambleyasi sessiyalarida ilgari 
surgan tashabbuslari asosida Markaziy 
Osiyo davlatlari rahbarlarining maslahat 
uchrashuvi yoʻlga qoʻyildi. Toshkentda 
Afgʻoniston boʻyicha xalqaro konferensiya 
tashkil etildi. BMT Bosh Assambleyasining 
Markaziy Osiyo davlatlarining xavfsizlikni 
taʼminlash va mintaqaviy hamkorlikni mus­
tahkamlash borasidagi saʼy-harakatlarini 
qoʻllab-quvvatlashga doir hamda “Maʼrifat 
va diniy bagʻrikenglik” deb nomlangan 
rezolyutsiyalari qabul qilindi. BMT shafe­
ligida Orolboʻyi mintaqasi uchun Inson 
xavfsizligi boʻyicha koʻp tomonlama trast 
jamgʻarmasiga asos solindi. 

Oʻzbekiston tomonidan Orolboʻyi min-
taqasini ekologik innovatsiya va texnologi­
yalar hududi deb eʼlon qilish boʻyicha 
bildirilgan taklif asosida BMT Bosh As­
sambleyasining maxsus rezolyutsiyasi 
qabul qilinishi xalqaro darajada ilgari suri­
layotgan tashabbuslarning amaliy natijasi 
boʻldi. Shuningdek, Oʻzbekiston 2020-yil­
da ilk bor MDH raisligini qabul qildi.

Yurtimizda kechayotgan jiddiy mod­
ernizatsiya va islohotlar jarayoni SHHT 
doirasidagi faoliyatida ham yangi davrni 
boshlab berdi. Oʻzbekiston bir necha bor 
SHHTga raislik qilgan. Ammo tuzilma ning 
2022-yilda Samarqandda boʻlib oʻtgan 
sammiti dunyo miqyosida shiddatli jara­
yonlar kechayotgan oʻziga xos tarixiy 
evrilish pallasiga toʻgʻri kelgani bilan aha­
miyatli boʻldi. 

Oʻzbekiston SHHTga raislik qilishdek 
masʼuliyatli vazifani zimmasiga olgach, 
asosiy eʼtiborni hamkorlikning yangi ufqla­
rini ochish va har bir ishtirokchi mam­
lakatning foydalanilmagan rezervlarini 
ishga solish orqali tashkilotni jadal rivojlan­
tirish strategiyasiga qaratdi. Bu borada 
Oʻzbekiston tomonidan bildirilgan takliflar­
da nafaqat tashkilotga aʼzo davlatlar  uchun 
manfaatli jihatlar, shuningdek, qoʻshni 
Afgʻonistonda ham tinchlik, osoyishtalik va 
barqaror iqtisodiy rivojlanish tendensiyalari 
ustuvor boʻlishi inobatga olindi.

Prezidentimiz oʻz nutqida bu bora­
da quyidagi fikrlarni bildirdi: “Shuni 
taʼkidlashni istardimki, afgʻon xalqi yax­
shi qoʻshnichilik yordamimizga har qa­
chongidan ham koʻproq muhtojdir. Biz 
oʻtmishdagi xatolarni takrorlamasligimiz 
va Afgʻonistonni uning muammolari bilan 
yolgʻiz qoldirmasligimiz lozim”.

Xalqaro tashkilotlar bilan hamkorlik 
aloqalarini yangi bosqichga olib chiqish 
strategiyasi va tashabbuslar sabab bugun 
Oʻzbekistonga qaratilgan nigoh oldingilar­
dan mutlaqo farqlanadi. Bu, oʻz navba­
tida, dunyo xalqlari va davlatlar oʻrtasida 
doʻstlik, qardoshlik rishtalari mustah­
kamlanishiga zamin yaratmoqda. Buni 
birgina Oʻzbekistonning Turkiy davlatlar 
tashkilotiga toʻlaqonli aʼzo boʻlishida ham 
koʻrishimiz mumkin. 

Oʻzbekiston TDTga shunchaki aʼzo 
boʻlmadi. Shavkat Mirziyoyev tashabbusi 
bilan tashkilotga yangi nom va oʻzgacha 
ruh kirdi. Prezidentimiz Turkiy  davlatlar 
tashkiloti davlat rahbarlari kengashining 

mintaqada va dunyoda 
tinchlik, barqarorlikka daʼvat etadi

joriy yilda Qozogʻistonda oʻtgan majlisida 
ham koʻp tomonlama va uzoq muddatli 
aloqalarni yanada kengaytirishga qaratil­
gan qator takliflarni ilgari surdi. 

Xususan, tashkilot doirasida oʻzaro 
hurmat, ishonch va ochiqlik tamoyillarini 
mustahkamlash, birgalikda turli toʻsiqlarni 
samarali yengib oʻtishni bosh maqsad qilib 
belgilash, turkiy xalqlar birdamligini, ular-
ning buyuk oʻtmishi va boy madaniyatini, 
azaliy qadriyatlarini ifoda etadigan “Tur­
kiy dunyo xartiyasi”ni ishlab chiqish taklif 
etildi. 

Prezidentimizning turkiy xalqlar 
oilasi birligini mustahkamlash, turkiy 
mamlakatlar manfaatlari va qarashla­
rini xalqaro maydonda faol ilgari surishga 
qoʻshayotgan ana shunday ulkan hissasi 
alohida eʼtirof etilib, “Turkiy dunyoning oliy 
ordeni” bilan taqdirlangani barchamizni ni­
hoyatda ruhlantirdi. 

Xalqaro hamkorlik doirasidagi ishlarga 
toʻxtalar ekanmiz, bu borada joriy yilda 
Iqti sodiy hamkorlik tashkilotining yurtimiz­
da ilk marotaba oʻtkazilgan 16-sammiti 
ham ahamiyatlidir. 

Davlatimiz rahbari mazkur tashkilot 
sammitlarida muntazam ishtirok etib, 
umuminsoniy rivojlanishga xizmat qiladi­
gan koʻpgina takliflar bildirmoqda. Oʻn 
oltinchi sammitdagi nutqida ham qator 
muhim tashabbus va fikrlarni bildirdi. Xu­
susan, sammit umumiy taraqqiyot yoʻlida 
koʻp tomonlama hamkorlikni kengaytirish­
ga qatʼiy intilishning yaqqol dalili ekanini 
taʼkidladi. Oʻz navbatida, oʻtgan vaqt 
davomida nafaqat mamlakatlar oʻrtasida 
erishilgan ijobiy  natijalar,  shuningdek, hali 
amalga oshirilishi zarur boʻlgan masalalar­
ga toʻxtaldi va ularning yechimi sifatida 
yangi takliflarni ilgari surdi. 

Xususan, IHT doirasidagi hamkorlikka 
yangi surʼat bagʻishlash maqsadida “Iqti­
sodiy hamkorlikning strategik maqsadlari 
— 2035” konseptual hujjatini ishlab chiqish, 
unda oʻzaro savdoni ragʻbatlantirish, trans­
port-kommunikatsiyaviy oʻzaro bogʻliqlikni 
kuchaytirish, sanoat koope ratsiyasini 
faollashtirish, energetika xavfsiz ligini 
taʼminlash, iqlim oʻzgarishiga qarshi 
kurashish, turizm va madaniy-gumanitar al­
mashinuv sohasidagi hamkorlikni chuqur­
lashtirish kabi asosiy yoʻnalishlarga eʼtibor 
qaratish lozim ekani taʼkidlandi. 

Davlatimiz rahbari, shuningdek, tovar 
va xizmatlar savdosini yengillashtirish, 
texnik va notarif toʻsiqlarni bartaraf etish, 
bojxona, fitosanitariya va veterinariya 
tartib-qoidalarini raqamlashtirish, elek-
tron savdoni rivojlantirishga alohida 
eʼtibor qaratilgan Savdoni soddalashtirish 
toʻgʻrisidagi bitimni qabul qilishga cha-
qirdi. Dastlabki hisob-kitoblarga koʻra, bu 
chora-tadbirlar orqali 2035-yilga borib, 
oʻzaro savdo hajmini kamida ikki barobar 
koʻpaytirish mumkin.

Oʻzbekiston oʻtgan vaqt davomida 
xalqaro moliya institutlari va savdo tash­
kilotlari — Jahon banki, Xalqaro valyuta 
jamgʻarmasi, Osiyo taraqqiyot banki, 
Islom taraqqiyot banki, Jahon savdo 
tashkiloti va boshqalar bilan hamkorlikni 
kengaytirishga alohida eʼtibor qaratdi va 
hozir ham ushbu harakatlar jadal davom 
etmoqda. Shu oʻrinda Yevropa tikla-
nish va taraqqiyot banki bilan hamkorlik 
tiklangani  muhim voqea boʻldi. Buning 
natijasida mamlakatda qator ijtimoiy loyi­
halarni ham moliyalashtirish imkoniyati 
taʼminlandi.

Jadal hamda ortga qaytmas tus olgan 
bu kabi islohotlar dunyoning rivojlangan 
davlatlari eʼtiborida boʻlib, oʻzaro aloqa­
larning yangi bosqichga chiqishiga poy­
devor boʻlayotgani quvonarlidir. Natijada 
Oʻzbekistonning Markaziy Osiyo, Yev­
ropa, Amerika, Kavkaz, Janubi-sharqiy 
Osiyo, arab davlatlari, Hind va Tinch 
okeani mintaqalari mamlakatlari bilan 
savdo­iqtisodiy va investitsiyaviy aloqa­
lari tobora rivojlanmoqda. Prezidentimiz 
joriy yilda ham qator davlat rahbarlari bi­
lan uchrashib, ikki tomonlama hamkorlik 
aloqalarini yanada rivojlantirish, yangi-
yangi loyihalarni birgalikda amalga oshi­
rishga kelishib oldi. Fransiya shunday 
davlatlardan biri boʻldi. 

Fransiya Prezidentining  oxirgi 30 yil­
da ilk marotaba yurtimizga tashrif buyuri­
shi mamlakatimizning jahon sahnidagi 
obroʻ-eʼtibori ortganiga yana bir ishora 
boʻldi. Prezident Emmanuel Makronning 

tashrifi Samarqandda oʻtgani va aynan 
Registondan boshlangani bejiz emas. 
Bu yerda xalqlarimiz oʻrtasidagi tarixiy 
mushtaraklikni mujassam etgan jihatlar 
koʻp.

Prezidentimizning saʼy-harakati bilan 
keyingi yillarda koʻp qirrali Oʻzbekiston 
— Fransiya munosabatlari barcha 
yoʻnalishlarda jadal rivojlanib, yangi 
bosqichga chiqdi. Tovar ayirboshlash va 
qoʻshma korxonalar soni ortib, joriy va 
istiqbolli loyihalar portfeli 10 milliard yev­
rodan oshdi. Fransiya taraqqiyot agentligi 
bilan 1 milliard yevrolik strategik hamkorlik 
dasturi amalga oshirilmoqda.

Fransiya Prezidentining tashrifi mu­
nosabati bilan turli sohalardagi hamkorlik 
aloqalarini kengaytirishni oʻzida aks et­
tirgan koʻplab muhim shartnomalar imzo­
landi. Oʻz navbatida, ikki davlat rahbarla­
rining muloqoti chogʻida toʻgʻridan-toʻgʻri 
savdo aloqalari va sanoat kooperatsiyasi­
ni yanada mustahkamlash ikki mamlakat­
ning uzoq muddatli manfaatlariga mos 
ekani qayd etildi.

Italiya Prezidenti Serjo Mattarellaning 
Oʻzbekistonga tashrifi ham ushbu yildagi 
muhim siyosiy voqealardan biri boʻldi. 
Tashrif doirasida ikki tomonlama strategik 
sheriklikni va ustuvor yoʻnalishlardagi koʻp 
qirrali munosabatlarni yanada kengayti­
rish masalalari muhokama qilindi. 

Serjo Mattarella ham mamlakatimizda­
gi ortga qaytmas islohotlarni qatʼiy qoʻllab-
quvvatlashini alohida taʼkidladi hamda 
yurtimizning Markaziy Osiyoda barqaror­
likni taʼminlash va integratsiyalashuvni 
kuchaytirish borasidagi saʼy-harakatlarini 
yuksak baholadi. 

Prezidentimiz ozarbayjonlik ham­
kasbi Ilhom Aliyevning taklifiga binoan 
23-24-noyabr kunlari amaliy tashrif bilan 
ushbu mamlakatda boʻlgani va BMTning 
Markaziy Osiyo iqtisodiyotlari uchun max­
sus dasturi (SPEKA) birinchi sammitida 
ishtirok etgani ham muhim ahamiyat kasb 
etdi.

Hozirgi global geosiyosiy beqarorlik 
sharoitida mamlakatlarimiz qanday ogʻir 
xavf-xatarlarga duch kelayotganini juda 
yaxshi his qilib turibmiz. Zamonaviy tah­
didlarga qarshi samarali kurashish mint­
aqaviy hamkorligimizni yanada kuchay­
tirishni, bir-birimizni har tomonlama 
qoʻllab-quvvatlashni taqozo etayotganiga 
eʼtibor qaratgan davlatimiz rahbari yettita 
asosiy yoʻnalishda taklif va mulohazalarini 
bildirdi.

BMT Yevropa iqtisodiy komissiyasi 
hamda ESKATO ekspertlari bilan birgalik­
da “SPEKA — 2030” taraqqiyot konsepsi­
yasini, Mintaqaviy savdoni ragʻbatlantirish 
boʻyicha qoʻshma harakatlar rejasini 
ishlab chiqish, SPEKAning maqsadli 
jamgʻarmasini tashkil etishni tez lashtirish 
va kelgusi yilning oʻzida uning amaliy 
ishini yoʻlga qoʻyish, Transkaspiy multi­
modal yoʻlagi boʻyicha maʼlumot va huj­
jatlar almashish jarayonini raqamlashti­
rishga qaratilgan “yoʻl xaritasi”ni hayotga 
toʻliq tatbiq etish, oziq-ovqat xavfsizligini 
samarali taʼminlash boʻyicha yuqori da­
rajadagi maxsus ishchi guruhni tuzish 
va uning ilk uchrashuvini kelgusi yili Sa­
marqandda oʻtkazish, SPEKAning keng 
koʻlamli yangi konseptual hujjatini — koʻp 
tomonlama “yashil strategiya”sini qabul 
qilish, ishbilarmon xotin-qizlarning faol 
tashabbuslarini va aniq rejalarini doi­
miy va tizimli ragʻbatlantirish maqsadida 
SPEKA tadbirkor ayollari kengashini tu-
zish kabi taklif va tashabbuslar shular 
jumlasidandir.

Shu oʻrinda alohida taʼkidlash joizki, 
yaqinda UNESCOning Bosh Assam­
bleyasi sessiyasini ilk bor Markaziy 
Osiyoda — qadimiy Samarqand shah­
rida 2025-yilda oʻtkazish boʻyicha tarixiy 
qaror qabul qilindi. Bu quvonchli xabar 
barchamizda gʻurur- iftixor tuygʻularini 
uygʻotdi.

Bu qaror oʻz-oʻzidan yoki tasodifiy qa­
bul qilingan emas. Bunda tarixiy haqiqat-
lar va bugungi islohotlarimiz ruhi mujas­
samdir. Negaki, milliy taraqqiyot yoʻlidagi 
islohotlar va Prezidentimiz ilgari surayot­
gan xalqaro tashabbuslar hamda ular-
ning hayotga faol tatbiq etilayotgani yangi 
Oʻzbekistonni jozibador mamlakat sifatida 
tanitmoqda.

Darhaqiqat, bugun diyorimizda ke­
chayotgan islohotlar, oʻzgarishlar har 
qanday martabali mehmonni oʻziga rom 
etmay qoʻymaydi. Ayniqsa, zamonaviy­
lik tarixiy xotiralarimiz bilan uygʻun holda 
aks ettirilayotgani tahsinga sazovor. Ichki 
va tashqi siyosatimizdagi bu kabi faollik 
esa Oʻzbekiston uchun yangi imkoniyatlar 
 eshigini ochmoqda.

Qutbitdin BURXONOV,
Oliy Majlis Senatining 
Mudofaa va xavfsizlik 
masalalari qo‘mitasi raisi

HAYOTIY QUDRAT RUHI

Sardorbek YUSUPOV, 
yuridik fanlar doktori

nunimiz normalarining davlat organlari 
faoliyatida muhim qoidaga aylanishiga 
erishishdir, desak mubolagʻa boʻlmaydi. 
Yurtimizda davlat xizmatiga ishga qabul 
qilish va kadrlar siyosati masalasida yangi 
tizim joriy etilganini barchamiz koʻrib turib­
miz. Lekin davlat xizmatchilarini tanlashda 
Konstitutsiyaga oid fundamental bilimlarni 
bilish  boʻyicha talab qoʻyilishi maqsadga 
muvofiq. Konstitutsiya bilan mustahkam­
langan inson manfaatlari oliy qadriyat sa­
nalishi hamda xalq davlat hokimiyatining 
birdan-bir manbai ekani aynan davlat xiz­
matchilari faoliyatida, oʻzini tutishida, xatti-
harakatida oʻz aksini topishi kerak. 

Jamiyatda huquqiy ong va huquqiy 
madaniyatning shakllanishi tarbiya va 
muhit bilan bevosita bogʻliqligidan kelib 
chiqib, aytish mumkinki, avvalo, man­
sabdor shaxslar qonunga soʻzsiz rioya 
etishi va bu borada namuna boʻlishi 
lozim. Bu ning uchun davlat xizmatchilari 
ongu shuuriga Konstitutsiyada inson eng 
moʻtabar mavqega koʻtarilgani, davlat or­
ganlari hamda mansabdor shaxslar oʻz 

vakolatini xalqdan olishi va jamiyat hamda 
fuqarolar oldida masʼul ekanini qadriyat si­
fatida singdirish talab etiladi. 

Sir emaski, mansabdor shaxslarning 
Konstitutsiya prinsiplari va qoidalariga zid 
xatti-harakatlari xalqning davlatga boʻlgan 
ishonchiga salbiy taʼsir koʻrsatadi. Shu 
bois, amalda faoliyat yuritayotgan davlat 
xizmatchilarining Konstitutsiyaga oid eng 
zarur bilimlarini muntazam ravishda oshi­
rib borish juda muhim ahamiyatga ega. 
Shu maqsadda davlat xizmatchilariga 
Bosh qonunga oid fundamental bilimlarni 
innovatsion usulda yetkazish boʻyicha 
qisqa kurslarni izchil asosda tashkil etish 
lozim. 

Bundan tashqari, davlat xizmatchilari va 
ularning oila aʼzolari  jamoatchilikning doi-
miy eʼtiborida turishiga guvoh boʻlganmiz. 
Xalqimizda “Tarbiya — oiladan boshlana­
di”, degan naql bejiz aytilmagan. Shundan 
kelib chiqib, ijtimoiy roliklar, infografikalar, 
hayotiy misollar kabi taʼsirchan vositalar 
asosida Bosh qonunimizning mazmun­
mohiyatini davlat xizmatchilariga yetkazish 
juda dolzarb ahamiyatga ega. Ushbu cho­
ra­tadbirlar bugungi kunda ijtimoiy tarmoq­
lar va OAV orqali mansabdor shaxslar oila 
 aʼzolarining davlat va jamiyatda oʻrnatilgan 
qoidalarni mensimaslik kabi noxush ho-
latlarning oldini olishda muhim omil boʻlib 
xizmat qiladi, deb hisoblaymiz.  

Davlat xizmatchilari oʻrtasida Kons-
titutsiya mazmun­mohiyatiga oid inno­
vatsion konkurs, viktorina va tanlovlarni 
muntazam tashkil etish maqsadga muvo­
fiq. Ushbu tanlovlarda gʻolib boʻlgan dav­
lat xizmatchilarini xalqimizga tanitish va 
huquqiy madaniyati yuksak boʻlgan man­
sabdor shaxslar tajribasini ommalashtirish 
ijobiy natija berishi mumkin.

Uilyam Shekspir yozganidek, “Qonun­
lar mazmuni insonni qadrlashdir”. Shu 
maʼnoda, yangi Oʻzbekistonda amalga 
oshirilayotgan keng koʻlamli konstitutsi­
yaviy islohotlar insonning oliy qadriyat 
sifatida qadr topishiga hayotiy qudrat 
bagʻishlayotgani barchamiz uchun faxrlidir.

Boshlanishi 1-betda

Boshlanishi 1-betda

Davlat xizmatchilari va ularning oila 
aʼzolari  jamoatchilikning doimiy eʼtiborida 
boʻlishiga guvoh boʻlganmiz. Xalqimizda 
“Tarbiya – oiladan boshlanadi”, degan naql 
bejiz aytilmagan.

ortga qaytmas islohotlarning 
mustahkam poydevori

Qishloq xo‘jaligi

Aholini sifatli va kafolatli qishloq xoʻjaligi 
mahsulotlari bilan uzluksiz taʼminlash, qo­
laversa, eksport qilishda ham issiqxona 
xoʻjaliklari muhim oʻrin tutadi. Bugun oziq-
ovqat mahsulotlarini koʻpaytirish, fermer 
va dehqonlarimiz oldidagi muammolarni 
hal qilib, ularga koʻmaklashish davlatimiz 
siyosatining ustuvor yoʻnalishiga aylan­
gani bejiz emas, albatta.

— Yurtimizda qariyb 3 ming 300 ta 
fermer xoʻjaligi va qishloq xoʻjaligi kor-
xonalari tomonidan 5 ming 500 gektar­
dan ziyod maydonda issiqxonalar tashkil 
qilingan, — deydi Qishloq xoʻjaligida xiz­
matlar koʻrsatish agentligi boʻlim boshligʻi 
Shavkat Azizov. — Joriy yilning oʻtgan 
davri mobaynida ular tomonidan 300 ming 
tonna mahsulot yetishtirilib, 90 ming ton­
nasi eksport qilindi. Davlatimiz rahbarining 
2023-yil 16-fevraldagi “2023-yilda qayta 
tiklanuvchi energiya manbalarini va ener­
giya tejovchi texnologiyalarni joriy etishni 
jadallashtirish chora-tadbirlari toʻgʻrisida”gi 
qarorida tabiiy gazda ishlaydigan issiq­
xonalarni koʻmirga oʻtkazish belgilangan. 
Qaror ijrosi doirasida bugungi kunda 200 
ga yaqin issiqxona koʻmir yoqilgʻisiga 
oʻtkazildi.

Bugun yilning istalgan vaqtida qishloq 
xoʻjaligi mahsulotlarini savdo rastalaridan 
topishga oʻrganib qoldik. Seryogʻin, sovuq 
kunlarda ham mahalliy bozorlarni meva­
sabzavot bilan toʻldirib, chet elga eksport 
qilishdek yumush ortida mirishkorlarning 
hissasi katta. Aholi xonadonlarida issiq-
xonalar tashkil etish orqali taʼminlanayotgan 
bunday toʻkinlik nafaqat ehtiyojimizni 
qondirishi, balki iqtisodiy samaradorlikka 
olib kelishi bilan ham ahamiyatlidir.

Mahalla mirishkorlari tomonidan ye­
tishtirilayotgan sarxil sabzavotlar yur­
timiz bozorlaridan tashqari Rossiya, 
Qozogʻiston, Qirgʻizistonga ham eksport 
qilinmoqda. Oʻtgan dehqonchilik yilida bu 
yoʻnalishda 7 ming tonnadan ortiq mahsu­
lot sotildi.

Rishton ertaki va kuzgi sabzavot mah­
sulotlari yetishtirish borasida ilgʻor hudud­
lardan biriga aylangan. Bugun mahalla 
xonadonlarida boʻlgan kishining nigohi 
saralanib, qadoqlab qoʻyilgan sabza­
vot mahsulotlariga tushadi. Aytishlaricha, 
koʻhna qishloq odamlari avvallari ham bu 
yoʻnalishda mehnat qilgan, izlangan. Lekin 
ming mashaqqat bilan yetishtirilgan hosil 
uchun erkin bozor yoʻq edi. Mahsulotlarni 
ichki bozorda sotish bilan kifoyalanilgan. 
Hosildorlik, manfaatdorlik salmogʻi ham 
shunga yarasha boʻlgan.

Keyingi yillarda agrar sohani isloh qi-
lish va bozor talablariga moslashtirish, 
yangi tashabbuslarni qoʻllab-quvvatlashga 
eʼtibor tufayli dehqon va tomorqachi­

Xoh tashqi, xoh ichki bozor boʻlsin, qishloq xoʻjaligi 
mahsulotlarini mavsumiy emas, yil davomida muttasil yetkazib 
berishni talab qiladi. Eshik qoqib kelgan qorli-qirovli kunlarda 
esa taʼminot zanjirining uzluksizligi yanada muhim. Bunday 
sharoitda ekinlarga harorat, yorugʻlik va namlik bilan bogʻliq 
sunʼiy muhit yaratadigan inshoot — issiqxonalarning oziq-
ovqat yetishtirishda ahamiyati katta. Xususan, mavsumdan 
tashqari davrlarda ham hosil olish, issiqxona va ochiq dala uchun 
koʻchatlar oʻstirishga xizmat qiladigan issiqxonalar istalgan meva-
sabzavotni yetishtirish imkonini yaratdi.

Hosilning cho‘g‘i baland

Joriy yil boshida Olot tumanida paxta 
va gʻalladan qisqartirilgan hamda aholi 
yashash joylariga yaqin ekin yerlaridan 1 
ming 179 gektar yer maydoni aholiga ochiq 
elektron tanlov orqali ijaraga berilgan edi. 
Ayni kunlarda 30 dan ortiq fermer xoʻjaligi 
bogʻdorchilik va issiqxona xoʻjaligida faoli­
yat yuritib, elimiz dasturxoni toʻkinligiga mu­
nosib hissa qoʻshmoqda.

Mansur Husanovning dehqonchilikka 
qiziqishi yuqori, ammo issiq xona tashkil 
etish uchun zarur mablagʻi yoʻq edi. Shun­
day kezda masʼullar maslahati va tavsiyasi 

bilan bankdan imtiyozli kredit olib, 4 sotixli 
 issiqxona  tashkil etdi. Avvaliga ikkilanish, 
kutilgan hosilni ololmasam, kredit mablagʻini 
qanday qaytaraman, degan qoʻrquv bilan 

ish boshlagan zahmatkashning mehnati bir 
yilda yaxshigina samara berdi.

— Issiqxonada sarxil meva-sabzavot ye­
tishtirayotganlarni koʻrsam, havasim kelar­
di, — deydi Mansur Husanov. — Qishloq da 
odamlarning asosiy daromadi yerdan. Shu 

bois, uning har qarichidan samarali foy­
dalanishga harakat qilamiz. Roʻzgʻorimiz 
kam-koʻstini shu issiqxonadan toʻldiryapmiz. 
Sabzavotlarni ekishdan oldin yerga ishlov 

berib, mahalliy oʻgʻit bilan toʻyintirdik, zarur 
agrotexnik tadbirlarni amalga oshirdik. 
Shunga yarasha hosilimiz moʻl. Bu yil ham 
yaxshigina daromad olishni moʻljallab turib­
miz. Hali oldinda xarajatli, yaxshi kunlarimiz 
koʻp, qolaversa, yangi mashina olish, uy-joy­
larni taʼmirlash niyatidamiz. Hosilning choʻgʻi 
baland boʻlgani uchun katta xarajatlardan 
havotirga tushmayapmiz. Kreditni ham oʻz 
vaqtida qaytaryapman.

Mahsulotga Yevropa 
bozorlarida ham talab yuqori

Surxondaryo yilning barcha faslida ham 
sarxil meva-sabzavot yetishtirish uchun 
qulay sharoitga ega hudud. Havosi moʻtadil, 
tuprogʻi unumdor vohada ham mirishkorlar 
issiqxona barpo etib, moʻmay daromad ol-
yapti. Jarqoʻrgʻonlik tadbirkor bir gektarlik 
issiqxonasida qalampirning eksportbop na­
vini yetishtirmoqda. 

— Issiqxonamiz joylashgan hudud bun­
dan uch yil avval choʻl edi, — deydi tad­
birkor Asadbek Abdullayev. — Bugun esa 
moʻl hosil beradigan ajoyib issiqxonaga 
aylandi. Yetishtirilgan bulgʻor qalampiri 
yaxshi tosh bosadi. Dastlabki terimda 

300 kilogramm hosil yigʻib oldik. Ikkinchi 
terimning hosili bundan ham koʻp boʻladi. 
Umuman olganda, yanvar oyigacha 10 
tonnadan oshiq mahsulot olib, mahal­
liy va qoʻshni davlatlar bozoriga yetkazib 
berishni moʻljallaganmiz. Bahorgi bulgʻor 
qalampiridan 15 tonna hosil olgan edik. 
Eksportbop nav ekkanmiz. Turli salatlar 
tayyorlashga moʻljallangan bu mahsulotga 
Yevropa bozorlarida talab katta. 

Darvoqe, issiqxonaga qalampirning 
yangi navi chet eldan olib kelinib, sinov 
tariqasida ekilgan edi. Mirishkorlarning 
mehnati sabab ekin mahalliy sharoitga 
moslashib, kutilganidan ham yaxshi natija 
bermoqda. Maʼlumotlarga koʻra, bir gektarli 
issiq xonada qalampir yetishtirish uchun 25 
million sarflab, 20 tonna hosil olish mumkin. 
Bir tupi bir yarim kilogrammgacha hosil be­
radigan mazkur nav xorij bozorlarida qim­
mat baholanadigan mahsulotlar sirasiga 
kiradi. 

Maʼlumot oʻrnida aytish joiz, mazkur 
tumanda 14 gektar maydonda issiqxona­
lar barpo etilgan, sitrus mevali daraxtlar, 
sabzavot va poliz ekinlari parvarish qilin­
moqda. Joriy yilda 7 ming tonnaga yaqin 
meva-sabzavot mahsulotlari xorijiy davlat­
larga eksport qilinishi rejalashtirilgan.

2023-yil 1-noyabrdan boshlab, issiqxo­
na xoʻjaliklariga koʻmir qozonini xarid qilish 
xarajatlarining 20 foizini Qishloq xoʻjaligi 
vazirligi huzuridagi Qishloq xoʻjaligida xiz­
matlar koʻrsatish agentligining Bogʻdorchilik 
va issiqxona xoʻjaligini rivojlantirish 
jamgʻarmasi mablagʻi hisobidan qoplab 
berish tartibi yoʻlga qoʻyilgan. Albatta, bu 
kabi imtiyozlar qishloq xoʻjaligi mahsulot­
larining turi va hajmi koʻpayishiga munosib 
hissa qoʻshadi. Qolaversa, soha vakillariga 
ragʻbat va koʻmak boʻladi.  

— Issiqxona xoʻjaliklarida serdaromad 
yangi ekin turlarini yetishtirish hamda 
hosildorlik va daromadni oshirish maqsa­
dida xorijdan malakali agronom, entomo­
log va laboratoriya mutaxassislarini jalb 
qilish xarajatlarining 50 foizi ham ushbu 
jamgʻarma mablagʻlari hisobidan qoplab 
beriladi, — deydi Shavkat Azizov. — Bun­
da yuqori malakali agronomlar “yashil 
reyestr”ini yuritish hamda rasmiy veb-
saytlarda eʼlon qilib borish tizimi yoʻlga 
qoʻyilmoqda. Hozir energiya sarfini ka­
maytiradigan yangi tipdagi issiqxonalarni 
oʻrnatish, ularda hosil yetishtirish boʻyicha 

fermer va dehqon xoʻjaliklariga tavsiyalar 
berish borasida ish olib boryapmiz. 

Yangi usul qulayligi

Energiya sarfini kamaytirish mazkur 
resursning tejalishi, shuningdek, tannarx 
pasayishiga ham xizmat qiladi. Ayni kun­
larda tajriba tariqasida kigizli issiqxonalar 
tashkil qilinmoqda. Mutaxassislar fikriga 
koʻra, issiqxonalarni kigiz bilan yopish hi­
sobiga qorli-qirovli kunlarda ham +10 da­
rajagacha boʻlgan haroratni ushlab turish 
imkoniyati yaratiladi. Bunday haroratda 10 
sotix issiqxona uchun 1 oyda sarf etiladigan 
7,5 tonna koʻmir 1,9 tonnaga, mavsumda 
11,5 tonnaga iqtisod qilinadi. Shuning­
dek,  kigizdan toʻgʻri foydalanilsa, yaxshi 
saqlansa, uni 5 yilgacha ishlatish mum­
kin. Bu har yili issiqxonalarni qayta barpo 
etishga ketadigan  xarajatlarni ham tejaydi. 
Hisob-kitoblarga koʻra, tejaladigan mana 
shu mablagʻ har bir gektar uchun 118 mil­
lion soʻmni tashkil etadi. Mutasaddilar is­
siqxona xoʻjaliklarining kigizga talabidan 
kelib chiqib, 590 gektar maydonga shunday 
matoni yetkazib berish uchun zarur chora­
lar koʻrmoqda.  

Yangi tipdagi issiqxonalarning afzal­
lik tomoni shundaki, ularni isitishga katta 
mablagʻ talab etilmaydi. Sintetik qoplama 
hisobiga qishda issiqlikni tutib beradi, yoz­
da esa issiqxonada salqinlikni saqlab mah­
sulot yetishtirishga qulay muhit yaratiladi. 
Uning ikki tomoni avtomatik tarzda ochiladi 
va shamollatib turish mumkin boʻladi. Ush­
bu tipdagi issiqxonalarda qulupnay, koʻkat, 
golubika (mevali buta), sparja, artishok kabi 
sovuqqa chidamli va yuqori daromadli ekin­
lar yetishtirish mumkin.

O z i q ­ o v q a t  m a h s u l o t l a r i n i 
koʻpaytirish, fermer va dehqonlarimiz 
oldidagi muammolarni hal qilib, ularga 
koʻmaklashish davlatimiz siyosatining 
ustuvor yoʻnalishiga aylandi. Yuqori 
qoʻshilgan qiymatli mahsulotlarni ishlab 
chiqarishda qishloq xoʻjaligi ekinlarini 
koʻpaytirish, har faslni pishiqchilik mav­
sumiga aylantirishning ahamiyati katta. 
Dehqonchilik juda tez foyda keltiradi­
gan yoʻnalish. Qolaversa, oziq-ovqat 
xavfsizligini taʼminlashga qaratilgan 
islohotlar zahmatkashlar ogʻirini yengil 
qilib, ularga yangidan- yangi imkoniyat­
lar tuhfa qilmoqda. 

Bir mahalla – bir mahsulot

Feruza JO‘RAYEVA,
“Yangi O‘zbekiston” muxbiri

QISHDA HAM HARAKATDAN TO‘XTAMAYDIGAN ODAMLAR
Rishton tumanidagi “Sohibkor” mahalla fuqarolar 
yigʻinida kuzgi  sholgʻom, turp, sabzi, lavlagi kabi sabzavot 
mahsulotlarini yigʻib-terib olish ishlari poyoniga yetdi. 
Endilikda ularni saralash, qadoqlash, saqlash, ichki  va tashqi 
bozorga yoʻnaltirish bilan bogʻliq ishlar amalga oshirilmoqda. 
Mahsulotning bozori chaqqon.  Bir kilogramm turp  va 
sholgʻom ulgurji narxda 2-3 ming soʻmdan sotilmoqda. Oʻn 
sotix yerdan oʻrta hisobda 15-16 tonnaga  yaqin hosil yigʻilgani 
hisobga olinsa, daromad choʻgʻini chamalash qiyin emas.

lar hayot tarzi oʻzgardi. Tomorqadan bir 
emas, 2-3 marta hosil olish, bugʻdoydan 
boʻshagan ekin maydonlarida takroriy 
ekin ekish borasidagi tashabbuslar quloch 
yoydi. 

— Dunyo bozorida saxovatli zaminimiz­
da yetishtirilgan meva­sabzavotlarga talab 
yuqori, — deydi mahalla fuqarolar yigʻini 
raisi Jaloliddin Mirza karimov. — Ayni 
kunda 76,4 gektar aholi tomorqasi va fer­
mer xoʻjaliklarida 600 gektar bugʻdoydan 
boʻshagan maydonda kuzgi sabzavot 
yetishtirilmoqda. Har yili ichki va tashqi 
bozorga umumiy miqdorda 30 ming ton­
nadan ortiq sabzavot yetkazib beriladi. 
Qolaversa, mahallamiz jinoyatchilik va 
ishsizlikdan xoli hududga aylandi. Joriy yil-
ning oʻzida 92 nafar migrant, ishsiz yoshlar 
va xotin-qizlar bandligi taʼminlandi.

Gulshoda Oxunova ishsizligi bois, 
“Ayollar daftari”da turadi. Toʻrt sotixdan 
ortiq tomorqadan samarali foydalanishda 
qiyinchiliklarga duch kelayotgandi. Mahal­
ladagi hokim yordamchisi tavsiyasi bilan 

xonadon tomorqasiga 33 million soʻm im­
tiyozli kredit hisobiga 3,5 sotix issiqxona 
qurib berildi, tomchilatib sugʻorish tizimlari 
oʻrnatildi. Erta koʻklamda boshlangan xayr­
li tashabbus oila uchun ayni muddao boʻldi 
— Gulshoda “Ayollar daftari”dan chiqdi.

— Ertaki bodringdan 25 million soʻmdan 
ortiq daromad oldik, — deydi tomorqadagi 
kuzgi yumushlar bilan  andarmon xonadon 

bekasi. — Kuzgi hosil salmogʻi ham yaxshi 
boʻldi, koʻkat yetishtirib sotdik. Roʻzgʻordan 
orttirib, mol-qoʻy qildik. Ayni kunda koʻklam 
ekinlari hozirligini koʻryapmiz. Mahalliy oʻgʻit 
jamgʻarish, yer yumshatish, chilla suvga 
qondirish mavsumning muhim amallaridan. 
Oilamizdagi tinchlik-totuvlik, fayzu baraka 
ana shu mehnat va izlanishlarimiz samarasi.

Bunday ibratli ishlarni mahalladagi har 

bir xonadonda koʻrish mumkin. Sohib­
korliklar qish mavsumida ham harakat­
dan toʻxtagani yoʻq. Sabzavot ekinlaridan 
boʻshagan maydonlar, issiqxonalarda 
toʻqsonbosti usulida sarxil sabzavotlar par­
varishlanyapti.

— Joriy yilda tomorqachilik va  oilaviy 
tadbirkorlikni qoʻllab-quvvatlash maqsa­
dida umumiy qiymati 400 million soʻmdan 
ortiq imtiyozli kredit berildi, — deydi ma­
halladagi hokim yordamchisi Qahhorjon 
Hakimov. — “Har bir oila — tadbirkor” 
dasturi doirasida Konstitutsiya koʻchasi 
uzumchilar maskaniga aylandi. Bu yerda 
181 million soʻmlik imtiyozli kredit hisobiga 
uzunligi 700 metr boʻlgan koʻchaga temir 
ishkomlar tiklanib, uzum koʻchatlari ekildi. 
Endilikda 46 oila hamjihatlikda uzum ye­
tishtiryapti. Dastlabki natijalar quvonarli. 
Bu yilgi hosildan har bir oila oʻrtacha 11 
million soʻmdan qoʻshimcha daromad oldi.

Keyingi yillarda paxta va gʻalladan 
qisqargan past hosilli ekin maydonlari ij­
timoiy himoyaga muhtoj, “Temir daftar”, 
“Ayollar daftari”, “Yoshlar daftari”ga kiri-
tilgan hamda ishsiz aholi qatlamiga boʻlib 
berilib, 15 ta dehqon xoʻjaligi tashkil etildi. 
Buning hisobiga sabzavot mahsulotlari ye­
tishtirish hajmi oshdi, sifati yaxshilandi. 

Ilhomjon Bekmirzayev 15 sotix yerda 
dehqon xoʻjaligi faoliyatini yoʻlga qoʻyib, 
koʻpga ibrat boʻlmoqda. Ayni kunda uchin­
chi hosil — sholgʻom yigʻishtirib olindi.

— Unumdor yerlarda oila aʼzolarimiz 
bilan mehnat qilib, kam boʻlganimiz yoʻq, 
— deydi Ilhomjon hosil choʻgʻidan mam­

nun holda. — Topgan daromadimiz hiso­
biga toʻy qilib, kelin tushirdik. Dastlabki 
hisob-kitoblarga koʻra, umumiy daromad 
salmogʻi 60 million soʻmdan oshdi. Bizga 
har jihatdan qulay sharoit, imtiyoz va im­
koniyatlar yaratib bergan Prezidentimiz­
dan minnatdormiz.

Mahallada “Qayragʻoch sara mevalari” 
oilaviy korxonasi tashabbusi bilan sigʻimi 
1,5 ming tonnali muzlatkich qurildi. Endilikda 
plastmassa qutilar va qop ishlab chiqarish 
loyihasi amalga oshirilyapti. Yangi loyiha bir 
vaqtning oʻzida 150 dan ortiq yoshni ish bilan 
taʼminlaydi. Bu yerda sabzavot mahsulotlari 
yetishtirish yoʻnalishida klaster faoliyatini 
yoʻlga qoʻyish borasida ish olib borilmoqda. 
Natijada sarxil mahsulot yetishtirish, qayta 
ishlash va eksport salohiyatini oshirishda 
yangi imkoniyat eshiklari ochiladi.

— Joriy mavsumda 60 gektar yerda 
kuzgi sabzavot mahsulotlari yetishtirdik, — 
deydi oilaviy korxona rahbari Rustamjon 
Toshmatov. — Kuz barakali kelib, gektarlar 
hosildorligi yuqori boʻldi. Bundan tashqari, 
tomorqa yer egalari, fermer va dehqon 
xoʻjaliklari bilan oʻzaro kelishuv asosida 
mahsulot xarid qilish, saralash, qadoqlash, 
saqlash yoʻnalishida ish olib boramiz. Bu 
yilgi mavsumda ichki bozordan tashqari, 
xorijga 10 ming tonnaga yaqin mahsulot 
eksport qilishni koʻzlab turibmiz. 

Izlanish, hamjihatlik boʻlgan joyda 
farovonlik, obodlik anʼanalari quloch yoy­
moqda. Shu yilning oʻzida mahalla hudu­
dida 11 kilometr toza ichimlik suv tarmogʻi 
tortildi, 5 kilometr ichki yoʻl asfaltlandi, 2 ta 
yangi transformator oʻrnatildi.

Rasuljon KAMOLOV, 
“Yangi O‘zbekiston” muxbiri

KIGIZLI ISSIQXONA
Sarf-xarajatni kamaytirishning 

innovatsion yechimi

Oziq-ovqat mahsulotlarini 
koʻpaytirish, fermer va 

dehqonlarimiz oldidagi muammolarni 
hal qilib, ularga koʻmaklashish 
davlatimiz siyosatining ustuvor 

yoʻnalishiga aylandi. Yuqori 
qoʻshilgan qiymatli mahsulotlarni 

ishlab chiqarishda qishloq 
xoʻjaligi ekinlarini koʻpaytirish, 

har faslni pishiqchilik mavsumiga 
aylantirishning ahamiyati katta. 

Dehqonchilik juda tez foyda 
keltiradigan yoʻnalish. Qolaversa, oziq-

ovqat xavfsizligini taʼminlashga qaratilgan 
islohotlar zahmatkashlar ogʻirini yengil qilib, ularga 

yangidan-yangi imkoniyatlar tuhfa qilmoqda.

Mahalla mirishkorlari tomonidan yetishtirilayotgan sarxil 
sabzavotlar yurtimiz bozorlaridan tashqari Rossiya, Qozogʻiston, 
Qirgʻizistonga ham  eksport qilinmoqda. Oʻtgan dehqonchilik yilida 
bu yoʻnalishda 7 ming tonnadan ortiq  mahsulot sotildi.

Besh yillik ish stajiga ega xotin-qizlarga 
oliy oʻquv yurtlariga oʻqishga kirish  uchun 
imtiyozli tavsiyanoma berilayotganini eshi­

tib, koʻnglimda umid uygʻondi. Zora men 
ham oʻqisam, degan oʻyda imtihonga 
tayyorgarlik koʻra boshladim. Nihoyat, ta­

labalik baxti nasib etdi. Oila va xotin-qizlar 
qoʻmitasi tavsiyanomasi asosida Toshkent 
davlat yuridik universitetiga oʻqishga qabul 
qilindim. Oʻsha hayajonli va quvonchli kun­

da davlatimiz rahbariga maktub yoʻlladim. 
Unda baxtiyorligimni, biz, xotin-qizlar uchun 
yaratilgan imkoniyat va imtiyozlar uchun 
minnatdor ekanimni bayon etdim. 13 yillik 

orzum ushalgan bu kun hayotimni fayzga 

toʻldirdi, — deydi Toshkent davlat yuridik 
universiteti talabasi Nilufar Abdullayeva.

Imtiyoz — imkoniyat — ragʻbat. Bundan 

birgina Nilufar emas, yurtimizdagi yuz-
lab ayollar bahramand boʻlmoqda. Bugun 
maʼrifat istagan ayollarga zarur sharoit 
taqdim etilayotir. Opa­singillarimiz jami­

yatda oʻz oʻrniga ega boʻlishi uchun bor im­

koniyat ishga solinmoqda. 

Davlatimiz rahbari joriy yil Xalqaro xo­

tin-qizlar kuniga bagʻishlangan tantanali 
marosimda bu boradagi ishlar xususida 
toʻxtalarkan, jumladan, bunday dedi:

“Agar bundan 6 yil avval oliygohlarda 

110 ming xotin-qiz tahsil olgan boʻlsa, 
hozirgi vaqtda bu raqam qariyb 5 barobar 
koʻpayib, 500 ming nafarni tashkil etmoq-
da. Shu tariqa bugungi kunda oliy taʼlim 
olayotgan talabalar orasida qizlarimizning 

ulushi 50 foizga yetgani tariximizda misli 
koʻrilmagan natijadir.

Yangi tartibga muvofiq, magistraturada 
oʻqiyotgan 10 mingdan ortiq talaba qiz  uchun 
68 milliard soʻmdan ziyod kontrakt pullari 
davlat tomonidan toʻlab berildi. 65 mingdan 
koʻproq talaba xotin-qizga 727 milliard soʻmga 
yaqin foizsiz taʼlim krediti ajratildi.

Ehtiyojmand oilalarda yashayotgan qa­

riyb 2 ming qiz, shuningdek, mutaxassis­

ligi boʻyicha besh yillik mehnat stajiga ega 
boʻlgan 500 nafardan ortiq xotin-qiz oliy-
gohlarga alohida kvota asosida oʻqishga 
qabul qilindi.

Dunyoda chuqur iqtisodiy inqiroz davom 
etayotgan hozirgi kunda, qanchalik qiyin 
boʻlmasin, zarur mablagʻ va imkoniyatlarni 
topib amalga oshirayotgan bunday saʼy-
harakatlarimiz, albatta, oʻz natijasini beradi. 
Oliygohlarda tahsil olayotgan xotin-qizlari-
miz orasidan ilm-fan, siyosat va jamoat 
arboblari, mashhur madaniyat va sanʼat, 
sport namoyandalari yetishib chiqadi, deb 
ishonaman”.

Tasavvur qiling, 6 yil avval oliy taʼlim 
muassasalarida tahsil olayotgan xotin-qiz-
larning soni bugun 5 barobar koʻpaydi. Bu 
ayni paytda 500 ming ayol-qiz yashaydigan 
oilada maʼrifat chirogʻi yongani, kamida 
shuncha farzand bilimli onadan saboq, 
tarbiya oladi, demakdir. Salohiyatli onalar 
bilan birga bilimli jamiyat sari dadil odim­

lardan darakdir bu. Oʻqish shartnoma puli 
toʻlab berilayotgani bugun moddiy imkoni­
yati cheklangan, ammo orzusi olamjahon 
oilalarga chin maʼnoda koʻmak boʻlayotir. 
Alohida kvotalar berilayotgani ehtiyojmand 

oilalar, kasbini sevsa-da, oliy maʼlumot 

ololmagan ayol-qizlar uchun katta yordam 
boʻlayotganini bir necha yurtdoshimiz taqdi­
ri misolida kuzatish mumkin.

Binobarin, Prezidentimizning 2023-
yil 1­iyundagi “Aholiga sifatli ijtimoiy 

xizmat va yordam koʻrsatish hamda 
uning samarali nazorat tizimini yoʻlga 
qoʻyish boʻyicha kompleks chora-tad­

birlar toʻgʻrisida”gi farmoni qabul qilini­
shi ham bu boradagi ishlarni yanada 

takomillashtirishda muhim omil boʻldi. 
Farmonda nogironligi boʻlgan shaxslar-
ning ishga joylashishi va taʼlim olishiga 
koʻmaklashish boʻyicha konstitutsiyaviy 
majburiyatlar bajarilishiga erishish, fuqa­

rolarning ijtimoiy himoyaga oid huquq va 

manfaatlarini soʻzsiz taʼminlash, aholiga 
ijtimoiy xizmatlar sifatini tubdan oshirish 
masalasiga doir ustuvor vazifalar belgi­

landi. 

Shuningdek, Oʻzbekiston Respub­

likasi Prezidenti huzurida Ijtimoiy hi­

moya milliy agentligi va uning hududiy 

markazlari tashkil etildi. Agentlik aholini 

ijtimoiy himoya qilish va ijtimoiy xizmat­
lar koʻrsatish sohasidagi yagona dav­

lat siyosatini ishlab chiqish va amalga 
oshi rish boʻyicha vakolatli davlat organi 
hisoblanadi. U oʻz faoliyatini boshqa 
davlat organlari va tashkilotlari, ularning 
mansabdor shaxslaridan mustaqil ra-
vishda amalga oshirishi nazarda tutildi. 

Mahalla darajasida professional ijtimoiy 

xizmatni tashkil etish, ogʻir hayotiy vazi­
yatga tushib qolgan fuqarolarga indivi­

dual yondashuv asosida ijtimoiy xizmat­
lar va yordam koʻrsatishni yoʻlga qoʻyish, 
nogironlar uchun qulay va inklyuziv muhit 
yaratish kabi vazifalar ham agentlik 

xodimlari zimmasiga yuklatildi.
— Bu tizim juda keng qamrovli boʻlib, 

xodimlardan katta tajriba va malaka talab 
etiladi. Sababi ijtimoiy himoyaga muh­

toj fuqarolar bilan bevosita ishlashning 

oʻziga xos tomonlari bor. Faoliyatimizni 
boshlagandan keyin biriktirilgan hudud­

larda xatlovlar oʻtkazdik, ehtiyojmand va 
imkoniyati cheklangan, koʻmakka muhtoj 
fuqarolar roʻyxatini tuzdik. Hozir ular-
ning har biri bilan zarur ishlar olib borilib, 
yordam berilmoqda. Bu jarayon ularning 

jamiyatda munosib oʻrin topishda muhim, 
— deydi markaz xodimi Lola Ulasheva.

Bugungi kunda aholi orasida axborot 
texnologiyalari sohasiga qiziqish tobora 
ortmoqda. Barcha soha va jabhalarga 
zamonaviy axborot tizimi keng joriy etilib, 
ushbu yoʻnalishdagi mutaxassislarga 
mehnat bozorida ham talab ortyapti. Shu 

bois, ijtimoiy himoyaga muhtoj  oilalar 
farzandlarini axborot texnologiyalari 
sohasiga qiziqtirish va bu borada ular­

ning imkoniyatlarini yanada kengaytirish 

maqsadida Ijtimoiy himoya milliy agentli­

gi tomonidan amaliy ishlar boshlab yubo­

rildi.

Navoiy viloyatida ham shu maqsad­

da “IT Park” viloyat filiali va Navoiy 
shahri “Inson” ijtimoiy xizmatlar marka­

zi oʻrtasida memorandum imzolandi. 
Shu asosda 14-30 yoshdagi nogironligi 
boʻlgan va ijtimoiy himoyaga muhtoj 
yoshlarni qiziqish va imkoniyatlaridan 

kelib chiqqan holda, zamonaviy kasb-
larga oʻqitish boʻyicha qisqa muddatli 
kurslar tashkil etilib, Navoiy shahrida 
yashovchi 

50 nafar yosh kompyuter va dastur­
lash sohasi boʻyicha oʻqitilmoqda. Olti oy 
davom etadigan oʻquv kurslarini muvaf­
faqiyatli yakunlagan yoshlarga maxsus 
sertifikatlar topshiriladi.

Albatta, taraqqiyotning yangi bos-
qichida inson qadri, manfaati har narsadan 
ulugʻ sanaladi. Yaratilgan ana shunday 
imkoniyat va imtiyozlar tufayli nogironligi 

boʻlgan fuqarolar ham ayni vaqtda hunar­
mandchilik, servis kabi yoʻnalishlarda oʻzini 
oʻzi band qilib, qoʻshimcha daromad topish 
barobarida, aholiga xizmat koʻrsatish sifa­

tini oshirishga ham hissa qoʻshmoqda. 
Ana shunday matonat sohiblaridan 

biri Karmana tumanidagi Koʻhnaqoʻrgʻon 
mahallasida yashovchi Alisher Baratov 
yurish imkoniyati cheklangan boʻlsa-
da, intilishi tufayli zargarlik buyumlari 
va kalit yasash sirlarini oʻrganib, ayni 
vaqtda mustaqil ish boshladi. Hech fur­
sat oʻtmay, u oʻz hunari ortidan oilasiga 
yaxshi daromad keltirmoqda. 

— Sogʻligʻim yaxshi emasligi uc­

hun uch marotaba jarrohlik amaliyo­

tini oʻtkazdim, ammo yurolmay qoldim. 
Boshida qiynaldim, uyda oʻtirdim, ammo 
bu sinovlarga magʻlub boʻlmadim, sabr 
qildim. Hozir hunarim bor, daromadim 
ham yaxshi. Yurtimizda biz kabi inson­

larga oʻqish, hunar oʻrganish va ishlash 
uchun barcha imkoniyat va qulayliklar 
yaratib berilgan. Muhimi, eʼtibordan chet­
da emasligimizni his qilamiz, — deydi hu­

narmand Alisher Baratov. 

Karmanalik yana bir matonat sohibasi 
Tuygʻunoy Muhiddinova ham bolalik­

dan nogironligi boʻlsa-da, jamiyatda oʻz 
oʻrniga ega. U hozir xonadonida oilaviy 
maktabgacha taʼlim muassasasi tashkil 
etib, 25 bolaga zamonaviy taʼlim-tarbiya 
berishni yoʻlga qoʻygan. Buning uchun 
muassasada barcha sharoit bor. Shu bi­
lan birga, u mahallasidagi ikki nafar ishsiz 
xotin-qizning bandligini ham taʼminladi. 

Umriniso Amonova tumandagi Qahra­

mon mahalla fuqarolar yigʻinida istiqomat 
qiladi. Hudud aholisi uning xizmatidan 
mamnun. Qoʻli-qoʻliga tegmay ish yuri­
tayotgan Umriniso bu faoliyatni boshlab 

xato qilmaganini taʼkidlaydi. Imkoniyati 
cheklangan boʻlsa-da, hayotga intilishi, 
umidi soʻnmagan. Kompyuter, surat chop 
etish, nusxa olish kabi xizmat koʻrsatish 
ishlari orqali oilasiga yaxshigina daromad 
ham topmoqda. Uning kelgusi maqsadlari 

yuksak. Inson hamisha koʻzlagan niyat­
lari sari intilishi zarur, deydi u shu haqida 
toʻxtalar ekan. Shuningdek, yurtimizda 
inson qadri ustuvor ekani va aholining 

barcha qatlamini qoʻllab-quvvatlashga 
qaratilgan eʼtibor, ragʻbatdan mamnun.

Ayni vaqtda hududlarda tash­

kil etilgan “Inson” ijtimoiy xizmatlar 
markazlari faoliyati bu kabi fuqarolarni 

qoʻllab-quvvatlashi, tadbirkorlik, hunar­
mandchilik faoliyatini rivojlantirishga 
koʻmaklashishi, shuningdek, ogʻir hayotiy 
vaziyatga tushib qolishining oldini olishi 

kabi xayrli maqsadlarga qaratilgani bilan 
ahamiyatlidir.

G‘olib ABDUSALOMOV,
“Yangi O‘zbekiston” muxbiri

Gender tenglik Inson qadri

Dunyoda chuqur iqtisodiy inqiroz davom etayotgan hozirgi 
kunda, qanchalik qiyin boʻlmasin, zarur mablagʻ va 
imkoniyatlarni topib amalga oshirayotgan bunday saʼy-
harakatlarimiz, albatta, oʻz natijasini beradi. Oliygohlarda 
tahsil olayotgan xotin-qizlarimiz orasidan ilm-fan, siyosat 
va jamoat arboblari, mashhur madaniyat va sanʼat, sport 
namoyandalari yetishib chiqadi, deb ishonaman”.

10 yildan so‘ng 
ushalgan orzu

Opa­singillarimizning bilim va salohiyati­

ni yuksaltirish, orzu-umidini roʻyobga chiqa­

rish yoʻlidagi tashabbuslar yurtimizning 
eng chekka hududlarigacha yetib bordi. 
Imkon va imtiyoz koʻplab qalblarga maʼrifat 
yogʻdusini ulashdi. Joriy yilda tavsiyanoma 
olish uchun ehtiyojmand oilalardan boʻlgan 
50 ming 668 xotin-qizning arizasi belgilan­

gan muddatda xotin-qizlar.uz elektron plat­
formasi orqali qabul qilindi. Ishchi guruh 
mazkur arizalarni koʻrib chiqib, 38 ming 702 
talabgorga tavsiyanoma taqdim etdi.

— Ayni paytda “Yangi Oʻzbekiston” 
universitetida 1-kursda tahsil olyapman, 

— deydi Ruxshona Baymanova. — Otam 
vafot etgan, onam dardmand boʻlgani bois, 
mehnat qila olmaydi. Akam va men tala­

bamiz. Oilamiz “Ijtimoiy himoya reyestri”ga 
kiritilgan. Bu yil Oila va xotin-qizlar qoʻmitasi 
tavsiyanomasi berilgani hamda talaba 

boʻlganim hayotimdagi eng unutilmas vo­

qea.

Prezidentimizning “Oila va xotin-qiz-
larni tizimli qoʻllab-quvvatlashga doir 
ishlarni yanada jadallashtirish chora-
tadbirlari toʻgʻrisida”gi farmonida muta-
xassisligi boʻyicha kamida 5 yillik mehnat 
stajiga ega, lekin oliy maʼlumoti boʻlmagan 
500 xotin-qiz har yili Oila va xotin-qizlar 
qoʻmitasi tavsiyanomalariga asosan, 
davlat OTMlariga test sinovi natijalariga 

muvofiq kontrakt asosida oʻqishga qabul 
qilinishi belgilangan. Ushbu imtiyoz ham 

oliy maʼlumot olish orzusi ushalmay ke­

layotgan opa-singillarimiz uchun katta im­

koniyat boʻldi.
Oila va xotin-qizlar qoʻmitasi maʼlumotiga 

koʻra, 2022-yilda xotin-qizlar.uz platfor­
masi orqali mutaxassisligi boʻyicha kamida 
besh yillik mehnat stajiga ega, lekin oliy 

maʼlumoti boʻlmagan 29 ming 531 xotin-
qizning arizasi qabul qilinib, ularning 28 

ming 664 nafariga tavsiyanoma berildi. 
Shundan test natijalariga koʻra, 507 xotin-
qiz oliy taʼlim muassasalariga davlat granti 
asosida talabalikka qabul qilindi.

Joriy yilda ham mutaxassisligi boʻyicha 
kamida besh yillik mehnat stajiga ega, lekin 
oliy maʼlumoti boʻlmagan, oʻrta maxsus yoki 
professional taʼlim muassasalarini tamom­

lagan 12 ming 563 talabgorning arizasi 
tavsiyanoma olish uchun doimiy yashash 
yoki vaqtincha roʻyxatda turgan joyidagi 
tuman (shahar) ishchi guruhlariga taqdim 
etildi. Arizalarning belgilangan talablarga 

muvofiqligi oʻrganilib, xotin-qizlar.uz elek­

tron platformasiga kiritildi. Tuman (shahar) 

ishchi guruhlarining oʻrganishi natijasida 11 
ming 992 xotin-qizga tavsiyanoma berildi.

— Kollejni tamomlaganimdan soʻng oliy 
taʼlim olishga imkoniyatim boʻlmadi. Chir-

chiq shahri tibbiyot birlashmasiga hisobchi 
boʻlib ishga kirdim, — deydi “Toshkent irri-
gatsiya va qishloq xoʻjaligini mexanizatsi­
yalash muhandislari instituti” Milliy tadqiqot 
universiteti 1­kurs talabasi Dinora Rajabo­

va. — Bu orada turmushga chiqdim. Ketma-
ket ikki farzandim dunyoga keldi. Bolalar, 
roʻzgʻor tashvishi bilan andarmon boʻldim. 
Farzandlarim bir oz kattargach, ishimga 
qaytdim. Sevimli kasbimda ishlasam-da, 
maʼlumotim oliy emasligi koʻnglimni xijil 
qilar, salohiyatli, oliy maʼlumotli yoshlarni 
koʻrganimda oʻzimni kamdek his qilardim. 
Qolaversa, kasbining yetuk mutaxassisi 
boʻlish, hayotda oʻz oʻrnini topishda oliy 
maʼlumotli boʻlish gʻoyat muhim. Toʻgʻri, ish­

da tajribangiz boʻladi, shu kasbning sir-as­

rorini anglab yetasiz. Malakali mutaxassis 
boʻlishingiz mumkin. Ammo oliy maʼlumotli 
boʻlsangiz, nur ustiga nur. Nihoyat, 5 yillik 
ish stajiga ega xotin-qizlar uchun yaratilgan 
imtiyozdan foydalanib, talabalikka qabul 
qilindim. Joriy yilda tavsiyanoma asosida 

oʻqishga kirgan kunim hayotimdagi eng 
quvonchli kunlardan biri boʻldi..

“Bolalarni adabiyotga mehrli 
bo‘lishga o‘rgataman”

Mamlakatimizda nozik xilqat vakillari-
ning taʼlim olishi, jamiyat tarbiyachilari boʻlib 
ulgʻayishi uchun yaratilgan imkoniyatlar bu­

gun koʻplab opa-singillarimiz hayotida oʻz 
ifodasini topyapti.

Maqsuda Asrorova Jizzax davlat peda­

gogika instituti talabasi. Bundan toʻrt yil av­

val u birinchi marta OTMga hujjat topshirgan 
va oʻqishga kira olmagandi. Keyin yashash 
joyiga yaqin zavodga ishga kirdi. Oliy 

maʼlumot olish orzusi armonga aylangan 
Maqsuda bor eʼtiborini mehnatga qaratdi. 
Baʼzan zavodda kuniga 12 soatlab ishlagan 
paytlari boʻldi. Ammo oliy maʼlumotli boʻlish 
istagi qizni bir zum boʻlsa-da, tark etmadi. U 
ishlash barobarida OTMga kirishga tayyor­

garlik koʻra boshladi.
— Bir necha yil oʻqishga topshirib ta­

labalikka qabul qilinmasam-da, umidimni 
uzmadim, — deydi Maqsuda Asrorova. 
— Amin boʻldimki, fan asoslarini chuqur 
oʻzlashtirgan, tinmay oʻqish va oʻrganish 
bilan shugʻullangan, albatta, oʻz maqsa­

diga erishadi. Nihoyat, bu yil tavsiyanoma 
asosida Jizzax davlat pedagogika insti­
tutiga oʻqishga kirganim hayotimda tub 
burilish yasadi. Oʻqishni tamomlagach, 
oʻquvchilarga ona tili va adabiyotdan dars 
beraman. Ular qalbiga yaxshilik, mehr, ilm 
olish yoʻlida chekinmaslik fazilatini singdira­

man.

Egizak farzandlari o‘qishga 
tavsiya etilgan oila

Toshkentlik Sanjar Yusupov tarix fani 
oʻqituvchisi. Joriy yilda Sanjar akaning 
uch egizak qizi nufuzli universitetlar ta­

labasi boʻldi. Fotimaning Toshkent davlat 
sharq shunoslik universitetiga, Zahro va 
Zuhra ning Oʻzbekiston davlat jahon tillari 
universitetiga oʻqishga kirgani kutilmagan 
baxt edi. Oila boshligʻi qizlar kelgusi av­

lod tarbiya chilari, oilaning maʼnaviy muhiti 
barometri ekanini yaxshi tushunadi. Shu 
bois, qizlarni uzatishga shoshmadi, aksin­

cha, yoshligidan yaxshi oʻqitishga harakat 
qildi. Qizlar katta boʻlgani sari xorijiy tillarni 
oʻrganishga ishtiyoqi balandligi koʻzga tash­

lana boshladi. Ular tinimsiz oʻz ustida ishla­

di, mustaqil shugʻullandi. Izlanish va mehnat 
besamar ketmadi. Qizlarning uchalasi ham 
bir vaqtda oliy taʼlim muassasasiga oʻqishga 
kirdi. Uch farzandning kontrakt toʻlovini 
toʻlash uncha-muncha oilaga ogʻirlik qiladi, 
albatta. Shunda Oila va xotin-qizlar qoʻmitasi 
tavsiyanomasi ayni muddao boʻldi.

— Talabalikka qabul 
qilinganimiz oilamiz 
uchun bayramga aylanib 
ketdi. Qanchalik xursand 
boʻlmaylik, kontrakt toʻlovi 
masalasi ota-onamiz uchun 
oson boʻlmasligini tushunib 
turardik. Shunday paytda 
imtiyoz asosida oʻqishga 
qabul qilinganimiz oilamiz 
uchun katta koʻmak va 
eʼtibor boʻldi, — deydi 
Zahro Yusupova.

Maʼnaviy yangilanish yoʻlidamiz. Yangi 
uygʻonish davri, avvalo, taʼlim taraqqiyoti­
ga, milliy maʼnaviyatning mustahkamligiga 
bogʻliq. “Xotin-qizlar — bu millat onalaridir”, 
degan edi maʼrifatparvar bobomiz Abdurauf 
Fitrat. Bugun turmushning ikir-chikirlaridan 
baland, orzulari tirikchilik tashvishlaridan 
ustun, bilimli, zakiy onalar yetishib kelyapti. 
Ular tarbiyalaydigan farzandlar ertaga yurt 

koriga yaraydi, mamlakat rivojiga hissa 
qoʻshadi.

Risolat MADIYEVA,
“Yangi O‘zbekiston” muxbiri

IJTIMOIY 
HIMOYAGA 

MUHTOJ QATLAM
muammolari bilan oʻz holiga 

tashlab qoʻyilmaydi
Yurtimizda amalga oshirilayotgan islohotlar koʻlamining yildan-yilga 

oshayotgani aholining ertangi kunga ishonchini yanada mustahkamlab, 
hayot tarziga yengillik olib kirish, qulaylik yaratishga xizmat qilmoqda. 

Bu jarayonda, ayniqsa, ehtiyojmand, nogironligi boʻlgan fuqarolar, 
yolgʻiz keksalarga koʻmak berish, ularni har jihatdan qoʻllab-

quvvatlashga alohida eʼtibor qaratilayotir. Shu maqsadda aholining 
ijtimoiy himoyasini kuchaytirish, davlat tomonidan fuqarolarga 

ijtimoiy xizmat koʻrsatish koʻlami va turlarini kengaytirish boʻyicha 
tizimli ishlar amalga oshirilmoqda. 

IMTIYOZ, IMKONIYAT, RAG‘BAT
ertangi taraqqiyotning bugungi tamal toshi

Boshlanishi 1-betda

Xalqimizda “Qarisi bor uyning pa­

risi bor”, “Qari bilganni pari bilmas” degan 
maqollar bor. Ular zamiridagi maʼno shuki, 
keksalik umr daraxtining har jihatdan voya-
ga yetgan, hosili pishib yetilgan, birgina 
soyasining oʻzi ming dardga davo, har bir 
soʻzi ming maʼnoga ega faslidir. Umrini ha­

lol mehnat bilan oʻtkazgan, solih farzandlar 
tarbiyalab yetishtirgan, oʻzidan ibratli amal­
lar qoldirayotgan bunday insonlar bilan 

muloqot qilishning oʻzi katta baxt. Negaki, 
har biri ustoz maqomida boʻlgan nuroniy­

larning noyob hayot tajribasi, yoʻl-yoʻriqlari 
yoshlarni fikrlashga, murakkab vaziyatlarda 
yagona toʻgʻri yoʻlni topishga yordam be­

radi. Fikrdan fikr unadi. 
Milliy taraqqiyot yoʻliga oʻtgan har bir 

jamiyatning qon tomiri ochiq xalqchil siyo­

sat, uygʻoq fikr, sogʻlom tanqid, bahs-muno­

zara bilan oziqlanadi. Shu oziqlanish  uning 

iliklarini kuch-qudrat, shijoat va ishonch 
bilan toʻyintiradi. Uygʻoq fikr jamiyatni doi-
miy harakatda, rivojlanishda ushlab turadi. 
Fikrlar xilma-xilligi zamonaviy taraqqiyot 
eshiklari sari yoʻl ochadi, odamlar hayotini 
yangicha maʼno-mazmun bilan boyitadi. 

Fikrsizlik illati dunyoning katta bir qismini 

uzoq yillar titratib turgan shoʻrolar saltanati 
ildizini batamom quritdi. Katta-yu kichikni 
yalpi haybarakallachiga aylantirdi. Tuzum 
mafkurachilari odamlar ongiga “Davlat 
boshqa, jamiyat boshqa, xalq boshqa”, 
degan soxta tushunchani zoʻrlik bilan sing­

dirdi. Bu bilan ular “Davlat — bu oʻz nomi 
bilan davlat, siyosat ham shunday, ular ishi-
ga aralashma, kuning oʻtganiga shukr qil-
da, tinchgina yuraver”, deyishdi. Shunday 
boʻldi ham. Erkin fikr jilovga olindi. “Tortish­

ma, topshiriqni bajar” degan gʻayriaxloqiy 
tamoyil yuzaga keldi. Xalq ichidan yetishib 
chiqqan zukko ilm-maʼrifat egalari, tadbir­
kor-u ishbilarmonlar bu fikrga qoʻshilmay, 
jazoga tortildi. 

Bugun ulgʻayish ostonasiga yaqinla­

shayotgan farzandlarimizga ham kunday 

ravshanki, davlat — bu biz, boshqa hech 
kim emas, jamiyat ham, xalq ham oʻzimiz. 
Har bir faol shaxsda bu ikki tushuncha bor. 
Davlatning iqtisodiy qudrati, jamiyatning 
maʼnaviy-axloqiy darajasi, mamlakatning 
buguni va ertasi fikr uygʻoqligiga bogʻliq. 

Fikr rivojiga nima turtki beradi? Jamiyat­

dagi erkinlik, fikr, nuqtayi nazar, yondashuv-
larning xilma-xilligi, ularning tinglanishi, 
muhim xulosalarga asos boʻlishi, xatolarni 
oʻnglash, albatta. Koʻzlangan maqsadga 
erishish bilan bogʻliq takliflar, oʻrinli tan­

qidlar qancha koʻp boʻlsa, chin haqiqat ni 
anglash, adolatli yechimlarni topish, ke­

lajak sari yanada shiddatli odimlash im­

koniyati shuncha oshadi. Oʻziga nisbatan 

Shukronalik

YURTNI YAXSHI NIYAT VA 

Keksalar har gal duoga qoʻl 
ochishganda Yaratgandan 
dastlab el-yurtga tinchlik, 
xotirjamlik soʻrashadi. Shu 
ikki niyat inson hayotining, u 
qayerda yashamasin, mangu 
iltijosi boʻlib qolaveradi. 
Dunyo esa Aziziddin Nasafiy 
hazratlari uqtirganidek, 
tinimsiz harakatda, aylanishda, 
toʻlqin yangligʻ goh avjlanib, 
goh sokin tortib, bir holatdan 
ikkinchi holatga oʻtishda, 
xush-noxush voqealar zanjiri 
bir-biriga ulanishda, tun 
qorongʻiligi tonggi shafaqqa 
oʻrin berishda, nogahoniy dovuldan soʻng mayin shabada esishda 
davom etaveradi. 

Ahmadjon MELIBOYEV, 
O‘zbekistonda xizmat ko‘rsatgan jurnalist

tanqidiy munosabatda boʻlgan,  odamlarni 
tinglaydigan, faoliyatidan, avvalo, oʻzi qo­

niqish hosil qiladigan jamiyat hech qachon 
kam boʻlmagan va boʻlmaydi ham. 

Oʻtmishga nazar tashlasak, koʻp yillar 
islomiy davlat boʻlib turgan Andalusiyada 
ota-bobolarimiz qarovsiz, bogʻ-rogʻlari 
suvsizlikdan qurib-qaqshagan bu oʻlkani 
gullab-yashnatgan, shu bilan birga, ilmiy 
tafakkur rivojiga ham jiddiy eʼtibor bergan. 
Andalusiya misolida Allen Dabus: “Mu­

sulmonlar (ilmiy tafakkur bilan) Uygʻonish 
davriga debocha boʻlgan texnologik 
oʻsishlar eshigini ochib berdi”, deb yozgan 
edi. — Taassufki, keyinchalik olis Anda­

lusiya ham, Movarounnahr ham zehniy 
jihatdan inqirozga yuz tutdi. Andalusiya 

hukmdorlari ahillikni yoʻqotishdi, boylikka 
ruju qoʻyib, maʼnaviy aynish koʻchalariga 
kirib ketdi. Oʻzimizda esa 1922-yili “Haqi-
qat” jurnali yozganidek: “Soʻnggi asrlarda 
maʼrifatsizlik, johillikka yoʻl qoʻyilganining 
sababi — ilmsiz, maʼrifatsiz xonlar elning 
chirogʻi-yoʻlboshchisi boʻlgan ulamolarni 
oʻz boʻyinturuqlari ostiga olib, sof yoʻlni oʻz 
shaytanat yoʻllariga tatbiq etishganidir”. 

Alloma Alixontoʻra Sogʻuniy bu fikrni 

yanada tiniq ifodalaydi: “Oʻzlarini din homiy-
lari deb eʼlon qilgan koʻplab hukmdorlar 
xalqni maʼrifat nuridan mahrum, zamo­

naviy fanniy ilmlardan butunlay yiroq tutdi­

lar. Shuning uchun xalqda uygʻonish, fikriy 
ochilish boʻlmadi. Davlatning inqirozi, millat­
ning ongsizligiga shu johillar sababchidur”. 

Tarixdan maʼlumki, har bir rahbar, u dun-
yoning qaysi mamlakatida boʻlmasin, oʻz 

ni, boshiga soyabon boʻlib turgan begʻubor 
osmonni asrab-avaylaydi, deb oʻylagan edi. 

Taassufki, bunday boʻlmadi. Dunyo mu­

rakkablashib bormoqda, inson oʻzi oʻtirgan 
daraxt shoxiga arra tortish (Erkin Vohi­
dov), oʻzi va bolalarini toʻydirayotgan yerni 
zaharlash, okean suvlarini chiqindilarga 
toʻldirish kabi xatti-harakatlari bilan tubsiz 
jarlik sari yaqinlashib kelmoqda. Buni yer 

oʻpirilishlari, suv toshqinlari, necha ming 
yillik oʻrmonlarning yonib kulga aylanayot­
gani, abadiy muzliklarning erishi, suv sathi-
ning koʻtarilishi va boshqa koʻplab falokat­
larda yaqqol koʻrish mumkin.

Faqat shu emas. Boʻlingan dunyoni qay­

ta boʻlish, iqtisod va siyosatda yakkahukm­

farmolikka erishish niyatlari, irqiy, diniy mo­

jarolar “sovuq urush” siyosati paytidagidek, 
yanada kuchli surʼatda davom etmoqda. 
Qurollarning misli koʻrilmagan yangi turlari, 
jumladan, psixologik taʼsir vositalari, oniy 
safo, kayfiyat baxsh etuvchi ogʻu, endi-
endi katta hayot ostonasiga kelayotgan, 
qalbi orzu-umidlarga toʻla yosh avlodning 
xonu-monini kuydiruvchi hidlagichlar paydo 
boʻldi. Bugun butun insoniyat — katta-yu 
kichik, oʻgʻri-yu toʻgʻri, olim-u zolim, qat tol-u 
donishmand bir zamonda, bir sayyora, bir 
qayiqda yonma­yon yashamoqda. Bun­

day sharoitda insoniylik, imon- eʼtiqod va 
aql-zakovatni  saqlab qolish, farzandlarni 
ilm-maʼrifatga yoʻnaltirish, uy qurish, bogʻ 
yaratish, kelajak nasllarning nasibasini 
qirqmaslik bir mamlakat yoki bir mintaqa 

emas, butun Yer yuzi uchun muhim vazifa, 
vijdon va imon ishidir. 

Oʻtgan asr adogʻida Oʻzbekiston hurri­
yat bagʻriga qadam qoʻydi. Taqdirimizni oʻz 
qoʻlimizga oldik. Koʻplar bashorat qilganidek, 
yoʻlimizni yoʻqotib qoʻymadik, diniy va milliy 
qobiqqa oʻralib olmadik, maʼrifiy dunyodan 
uzilmadik, eshik-derazalarni yopmadik, 
mahdudlikka berilmadik, aksincha, ilm-tafak­

kurga, ochiqlik va bagʻrikenglikka yuz tutdik. 
Ming yillik qadrdon qoʻshnilar bilan aloqalarni 
tikladik, yoʻllarni ochdik. Bunda, eng avvalo, 
millatning asrlar davomida shakllangan tari­

xiy tajribasiga, ulugʻ ajdodlarning oʻgitlariga 
suyandik. Shu asnoda rejalar tuzdik. Dunyo 

kengliklariga chiqdik, tinchlik-totuvlikni, ahil-
inoqlikni saqlab qoldik, ortga qaytmadik, goh 
susayib, goh tezlashib, izlab-qidirib boʻlsa-
da, emin-erkin yashashda davom etmoq-
damiz. 

Yillar zanjiri uzilmaydi. Kimdir ularni 
bir-biriga oʻxshash vaqt halqachalari, deyi­

shi ham mumkin. Ammo mohiyatan qa­

raganda, hech bir inson, hech bir kun, oy 
yoki yil bir-biriga aynan oʻxshamaganidek, 
vaqt halqachalari ham bir-biridan jiddiy farq 
qiladi. Oʻtgan, oʻtayotgan umrimizning har 
kuni oʻz xirmoni va tarozisiga ega. Buni 
sezmaslik mumkin emas.

Oʻzbekiston qisqa muddat ichida mohi­
yatan necha oʻn yilliklarga teng rivojlanish 
yoʻlini bosib oʻtdi. Bu yoʻl  Prezident Shavkat 
Mirziyoyevning  xalqchil, hayotchan siyo­

satidan, jamiyat hayotida mavjud ijtimoiy-
iqtisodiy, maʼnaviy-psixologik holatni real 
baholashidan, tanqidiy mushohadalarga 
yoʻl ochishidan boshlandi. Yangi siyosatning 
bosh maqsadi xalq bilan muntazam mulo­

qotda boʻlish, uni tinglash, muammolarini 
hal qilish, biz bilan bir mintaqada yashab 
kelayotgan, suvi suvimizga, yoʻli yoʻlimizga, 
yeri yerimizga tutash, milliy va diniy qadriyat­
lari, urf-odatlari bir qoʻshnilar oʻrtasidagi ikki 
tomonlama manfaatli hamkorlik aloqalarini 

nainki tiklash, keng maʼnoda yoʻlga qoʻyish, 
oʻzaro mehr-oqibatli boʻlish, yoʻllarni, xalqaro 
transport yoʻlaklarini sunʼiy toʻsiq, ortiqcha 
qogʻozbozlikdan tozalash, asossiz taqiqlar­
ni, koʻrinmas “qora roʻyxat”larni bekor qi-
lish, qonun buzilishlari, mansab vakolatlarini 
suiisteʼmol qilishga yoʻl qoʻymaslik kabi ezgu 
maqsadlardan iborat edi.

Bu tarixiy jarayonni boshlash uchun, 
birinchi navbatda, jamiyatda sogʻlom 
maʼnaviy muhit, ijtimoiy adolatning qaror 
topishiga ishonch ruhini yuzaga keltirish, 
tadbirkorlik va ishbilarmonlikni mamlakat 

miqyosida umumxalq harakatiga aylan­

tirish, yangi avlod tarbiyasi bilan jiddiy 
shugʻullanish  zarur boʻldi. Chunki jamiyat­
ning harakatsiz, zang bosib yotgan mur­
vatlariga jon ato etish, fikr mudroqligiga 
barham berish kechiktirib boʻlmaydigan 
ehtiyojga aylangan edi. Davlatimiz rahba­

rining odamlar oʻz umri, turmush tarzidan 
bugun rozi boʻlib yashashlari zarur, degan 
daʼvati mana shu boʻshliqni toʻldirdi, yangi 
Oʻzbekiston koʻzlayotgan yangi marralar 
maʼno-mohiyatini dunyoga ochiqladi. 

Ulugʻ Konfutsiy “Umrida yiqilmagan 
kishi buyuk emas, necha bor yiqilgan, 
ammo oʻrnidan shahd bilan turib, ishonch 
bilan oldinga intilgan odam buyukdir”, de­

gan ekan. Uning yana bir fikri shuki, yoʻlga 
maqsadsiz chiqqan inson, shubhasiz, falo­

katga yoʻliqadi. Biz bugun oʻtgan yoʻlimizni, 
erishgan yutuqlarimizni, yoʻl qoʻygan xato-
kamchiliklarimizni xolis baholab, ularni 

qayta takrorlamaslik tadorigini koʻrib, aniq 
maqsad bilan oldinga intilmoqdamiz. Xori­

jiy kuzatuvchilarning fikricha, Oʻzbekiston 
rahbarining ichki va tashqi siyosati mintaqa 
ijtimoiy-siyosiy hayotiga, shuningdek, dav­

latlararo munosabatlarga ham ijobiy taʼsir 
koʻrsatmoqda. Bu siyosat zamirida bir vaqt­
lar ilm­fan taraqqiyotida dunyo muallimlari 

darajasiga koʻtarilgan ulugʻ ajdodlarimiz ruhi 
va merosi mavjud desak, xato boʻlmaydi. 

Koʻnglimdan shu mulohazalar oʻtar 
ekan, keyingi yillarda oddiy qalamkash 
sifatida yurt kezganim, dunyoqarashi, feʼl-
atvori, taqdir taqozosi turlicha odamlar bi­
lan qurgan suhbatlarim, ularning shuurimga 
naqshlangan hikoyalari yodimga tushadi...

Sakson olti yoshli Azim bobo Akromov 

Gʻijduvonda yashaydi. Koʻp yillar oliy oʻquv 
yurtida talabalarga saboq bergan. Oyda ik­

ki-uch marta qoʻngʻiroq qilib, nasihat qiladi: 
“Yozganlaringizni oʻqib turaman. Boʻsh kel­
mang. Yashaydigan, ijod qiladigan zamon­

lar keldi. Yurtboshimizga rahmat. Keksala­

rini hurmatlagan yurt hech qachon kam 
boʻlmagan, boʻlmaydi ham”.

Saksoninchi dovondan oshgan qashqa­

daryolik Xursand bobo bilan sihatgohda 

tanishdim. Tashidan koʻrgan kishi yetmish­

dan ortiq yosh bermaydi. Ixcham, buning 
ustiga chaqqon. Yigitlardek har kuni ertalab 
gimnastika bilan shugʻullanadi. Chiroqchi­
dan ellik kilometr naridagi togʻli Taragʻay 
qishlogʻida tugʻilib oʻsgan. Har kunni erta-
labki badantarbiya bilan boshlaydi. Bir kuni 

qoʻlbola turnikka osilib, qimirlamay qancha 
vaqt turganini ichida sanayotganida kampiri 
qoʻrqib ketib, bolalariga: “Otang oʻzini os-
yapti. Tezroq kelinglar”, deb xabar bergan 
ekan.

Xursand boboning gaplari xuddi vu­

judi kabi tetik. Ikki gapining birida “shukr” 
deydi, nolimaydi. Jabbor bobo, Umar bobo, 
Yormahmat bobo, Bozor bobo, Hamroqul 
bobo, Ergash bobo kabi doʻstlarini eslab, 
qiziq­qiziq gaplarni aytib kuldiradi. “Noli­

gan odamlarni yoqtirmayman, — deydi. 
— Kecha qanday yashagan edik, bugun 
qanday ya shayapmiz?! Hammasi kunday 

ravshan boʻlib turibdi-ku. Yana nima kerak? 
Doʻkondan bir yilda bir marta “Ekstra” degan 
tuz sotib olgan vaqtlarimiz boʻlgan. Qolgan 
vaqtlar tosh tuzni maydalab, elab ishlatar 
edik. Bugun doʻkonga kirgan kishining boshi 
aylanib ketadi. Yoʻllarni ayting. 1987-yili 
sut tashiydigan shofyor mashinasini yoʻlga 
koʻndalang qoʻyib, toʻyga osh yegani kirib 
ketgan ekan. Shu payt viloyatning oʻsha 
 paytdagi rahbari kelib qolib, mashinasi 
yoʻldan oʻtolmay qolibdi. Shu voqea bahona 
yoʻlimiz yaxshilangan... Shavkat Mirziyoyev 
davrida Taragʻayda odamlar uchun koʻp 
qulayliklar yaratildi. Niyatni yaxshilayveray­

lik, hayotimiz bundan ham yaxshi boʻladi...”.
Jizzaxlik tabarruk yoshli Suyima mo­

moning hikoyasi sira yodimdan chiqmaydi: 
“Ay, bolam-ay, sizga nimani gapirib bersam 
ekan-a? Nima ish qilgansiz, deysizmi? E, 
biz qilmagan ish qolmagan. Urushning 

ogʻir yuki boshimizga, dogʻi koʻksimizga 
tushgan. Hasan-Husan, Said, Bekjoʻra 
akalarim , Usmon togʻam frontga ketdi. 
Birgina Husan qaytib keldi. Hali­hali ularni 

kutaman. Oʻlmagan boʻlsa, odam degan bir 
kuni eliga qaytadi-da, shunday emasmi? 
Togʻlarga tikilib oʻtirib, xayol qilaman: aka­

larim omon boʻlishsa, bola-chaqalari bilan 
vertol yotda kelib qolsa, qayerga qoʻnar 
ekan-a, qoʻnadigan joy bormikan-a, deya 
uyoq-buyoqqa qarayman. Armonim-da, 
bolam. Duo qilaveraylik. Qutlugʻ, tabarruk 
zamon keldi­ya. Yashaging keladi. Nabi­

ralarim hayhaylamasa, belimni mahkam 
bogʻlab, dalaga chiqib ketsam, ekin-tikin­

ning boshida tursam, deyman. Mayli, tinch­

lik, omonlik boʻlsin. Bizni eʼzoz qilganlarni 
Allohimning oʻzi eʼzozlasin...”.

Yon daftarimdagi bir yozuvni takror­tak­

ror oʻqiyman: “Yomgʻir bilan yer, duo bilan 
el koʻkaradi...”.

duo asraydi
Sakson olti yoshli Azim bobo Akromov Gʻijduvonda 
yashaydi. Koʻp yillar oliy oʻquv yurtida talabalarga 
saboq bergan. Oyda ikki-uch marta qoʻngʻiroq qilib, 
nasihat qiladi: “Yozganlaringizni oʻqib turaman. Boʻsh 
kelmang. Yashaydigan, ijod qiladigan zamonlar keldi. 
Yurtboshimizga rahmat. Keksalarini hurmatlagan yurt 
hech qachon kam boʻlmagan, boʻlmaydi ham”.

faoliyatini islohotlardan boshlaydi. Ammo 

birgina niyatning yoki qaror qabul qilish­

ning oʻzi bilan ish bitmaydi. Shu bois, koʻp 
rejalar qogʻozlarda qolib ketadi. Shavkat 
 Mirziyoyev Oʻzbekiston rahbarligiga kel­
gach, aniq hisob-kitob, xalqning xohish-
istagi, millatning kelajagi bilan uzviy bogʻliq 
islohotlar toʻlqini yuzaga keldi. Erishgan 
yutuqlarimizdan biri kuchli davlatdan kuchli 
fuqarolik jamiyati sari borayotganimiz. Bun­

day jamiyat yuksak darajada uyushgan, 
ongli va masʼuliyatli munosabatlarning ha­

yot sinovlaridan oʻtgan puxta tizimi boʻlib, 
jamiyat har bir aʼzosining huquq va erkin­

ligi talab darajasida taʼminlanadi. Fuqa­

rolik jamiyatida odamlarning ijtimoiy faol­

ligi, huquqiy madaniyati, yagona maqsad 
yoʻlidagi evri lishlarga bevosita daxldorligi, 
keksalarga gʻamxoʻrlik, ona va bola salo­

matligi, ustoz-shogird anʼanalari hal qiluv­

chi ahamiyatga ega boʻladi. 
Fuqarolar mamlakat Konstitutsiya­

sida belgilab qoʻyilgan huquqlaridan toʻla 
foydalanish, ijtimoiy-siyosiy hayotda faol 
ishtirok etish, mehnatlari samarasidan 
toʻla foydalanish imkoniyatiga ega. Shu 
maʼnoda, “Davlat hokimiyati va boshqaruvi 
organlari faoliyatining ochiqligi toʻgʻrisida”gi 
qonunning qabul qilinishi mamlakatimizda 

kuchli fuqarolik jamiyati barpo etish jarayo­

niga taʼsir oʻtkazayotgani gʻoyat quvonar­
lidir. Chunki ushbu qonun davlat hokimi­

yati va boshqaruvi organlari faoliyatining 

ochiqligi sohasidagi munosabatlarni tartib­

ga solishi, jismoniy va yuridik shaxslarning 
davlat hokimiyati va boshqaruvi organlari 

faoliyati toʻgʻrisidagi axborotdan samarali 
foydalanishni taʼminlashi bilan ham ahami­
yatli. 

Demokratik rivojlanish yoʻlidan borayot­
gan mamlakatlarda inson orzu­umidlarining 

roʻyobga chiqishi jamiyat hayotining turli 
sohalarida amalga oshirilayotgan islohotlar, 
qabul qilinayotgan qaror va dasturlarning 

bevosita samarasiga, jamiyat aʼzolarining 
bu jarayondagi ishtiroki, ijtimoiy faolligiga 
bogʻliq boʻladi. Bu bogʻliqlik, eng avvalo, 
odamlar qalbida jamiyat hayotida kecha­

yotgan jarayonlarga shaxsiy daxldorlik 
tuygʻusini yuzaga keltiradi. Bu tuygʻu fuqa­

rolik burchiga aylanadi va shaxsni yanada 
faol boʻlishga, jamiyat, millat manfaatlarini 
shaxsiy xohish-istakdan baland qoʻyishga, 
hamisha va har holatda ham vijdon amriga 

quloq tutishga, insof-diyonatga daʼvat etadi.

Shunday boʻlmoqda. Ammo...
Insoniyatning buyuk umidi uchinchi ming 

yillikdan edi. Ikkita jahon urushi, yadro quro­

lining kashf etilishi, qirgʻin-barot janglari, 
ayovsiz bosqinchilik kabi illatlar adogʻiga 
yetgan ming yillikda qolib ketadi, odamzod 
yangi asrga ruhan poklanib, komillikka intil­
gan holda oʻtadi, ona zaminni, suv va havo­

